
ब्रीफ न्यूज

वॉशिंगटन डीसी। अमेरिकी 
राष्ट्रपति डोनाल्ड ट्रम्प ने शनिवार 
को कहा कि यूक्रेन को नया 
राष्ट्रपति चुनना चाहिए। उन्होंने 
पत्रकारों से दावा किया कि रूस 
के राष्ट्रपति व्लादिमीर पुतिन 
यूक्रेन के साथ युद्ध खत्म करने के 
लिए शांति समझौता करना चाहते 
हैं, लेकिन यूक्रेन के राष्ट्रपति 
वोलोदिमिर जेलेंस्की बातचीत के 
मौके गंवा रहे हैं।

यह बयान ऐसे समय आया है, 
जब ट्रम्प ने शुक्रवार को बताया 
कि अमेरिका अब रूस से डीजल 
खरीदेगा। जेलेंस्की ने इस फैसले का 
विरोध किया। उन्होंने कहा था कि 
इससे रूस को युद्ध जारी रखने के 
लिए और पैसा मिलेगा। अलास्का 
में यूक्रेन युद्ध खत्म करने के लिए 

हुई बैठक के बाद प्रेस कॉन्फ्रेंस 
में हाथ मिलाते अमेरिकी राष्ट्रपति 
ट्रम्प और रूसी राष्ट्रपति पुतिन। 
तस्वीर 15 अगस्त 2025 की है।
अलास्का में यूक्रेन युद्ध खत्म करने 
के लिए हुई बैठक के बाद प्रेस 
कॉन्फ्रेंस में हाथ मिलाते अमेरिकी 

राष्ट्रपति ट्रम्प और रूसी राष्ट्रपति 
पुतिन। तस्वीर 15 अगस्त 2025 
की है। ट्रम्प ने यूक्रेन की ओर से रूस 
की तेल रिफाइनरियों पर किए जा रहे 
हमलों की भी आलोचना की। उन्होंने 
कहा कि इन हमलों से दुनिया में ईंधन 
की समस्या बढ़ सकती है।

डोनाल्ड ट्रम्प बोले- यूक्रेन को नए राष्ट्रपति की जरूरत
पुतिन शांति चाहते हैं; जेलेंस्की ने अमेरिका-रूस के बीच डीजल डील का विरोध किया था

{भाजपा: गांवों में 25 
लाख पट्‌टे देंगे, पार्क और 
ओपन जिम बनेंगे

{मकुली की चक्रेश्वरी 
माता से नागाणा की 
नागणेची माता तक...

>अंदर विशेष

TVK की जीत के 
बाद पीएम का पहला 
तमिलनाडु दौरा
चेन्नई। पीएम मोदी ने चेन्नई में 
कहा कि मंदिरों से लेकर मेट्रो तक 
तमिलनाडु में नए भारत की झलक 
दिखती है। भारत अपनी सांस्कृतिक 
ताकत से प्रेरणा लेता है, वैज्ञानिक 
प्रगति के जरिए आगे बढ़ता है। मोदी 
ने चेन्नई मेट्रो के फेज-2 प्रोजेक्ट 
के 14.6 किमी लंबे पूनमल्ली-
वडापालानी रूट का उद्घाटन भी 
किया। इसके बाद पीएम ने खुद ट्रेन 
में यात्रा की, इस दौरान तमिलनाडु 
के सीएम विजय भी उनके साथ 
मौजूद थे। 2026 के विधानसभा 
चुनावों के बाद यह पीएम मोदी 
का पहला चेन्नई दौरा है। 2026 
में TVK ने जीत हासिल की और 
एक्टर विजय सीएम बने। कांग्रेस 

उनकी सहयोगी पार्टी है। मोदी ने 
कहा- फ्रेंड्स, इसलिए मैं आपसे 
भारत की खोज करने के लिए कहता 
हूं। जहां भी जाएं वहां अपने दोस्तों 
से तमिल संस्कृति और कविताओं 
का प्रचार करें। दोस्तों… आज 
देश में एजुकेशन में पूरा लैंडस्कैप 
बदल रहा है। आज देश में 1300 
से ज्यादा विश्वविद्यालय हैं। कॉलेज 
भी बढ़कर 52 हजार हो चुकी है। 

पिछले कुछ साल में देश को कई 
IIT, IIM और AIIMS मिले हैं। 
बच्चों को भविष्य के लिए तैयार होने 
के लिए पीएम ने कहा- ड्रीम बिग, 
थिंक डिफरेंटली एंड बी फियरलेस, 
यानी बड़े सपने देखो, अलग सोचो 
और निडर रहो। मोदी बोले- नब्बे 
की दशक की शुरुआत में मैं 
कन्याकुमारी से कश्मीर की एकता 
यात्रा का हिस्सा बना था। गिरिजा 

अम्मा से तब से मेरा परिचय आज 
तक बना हुआ है। मेरी यात्राओं 
ने मुझे देश को समझने का मौका 
दिया। तमिल भाषा और संस्कृति 
के लिए जो प्रेम है, वह भी इसी 
अनुभवों से मिला।

पीएम ने बच्चों से कहा- आज 
इस अवसर पर मैं महान संत 
तिरुवल्लुवर को याद करता हूं। 
हाल ही में मुझे रूसी प्रेसिडेंट को 

यहां का महान साहित्य का रशियन 
भाषा में अनुवाद उपहार में देने का 
मौका मिला। तिरुकोणम एक अद्भुत 
मार्गदर्शक हैं, जो जीवनभर कुछ 
न कुछ सीखते रहना चाहते थे। वो 
हमें सिखाते हैं कि जो हम सीखते 
हैं उसे अपने जीवन में अपनाना 
भी आवश्यक है। एक संस्थान 
कैसे शिक्षा के साथ-साथ राष्ट्रभक्त 
नागरिकों का निर्माण करता है यह 

इसका उदाहरण है। मैंने मन की 
बात में इसकी चर्चा भी थी। कैसे 
गिरिजा अम्मा ने आइडिया दिया कि 
हर बच्चा एक रूपए बचाए और 
देश के सैनिकों को समर्पित करे। 
जब हजारों बच्चे जुटे तो 40 लाख 
रुपए कुछ ही समय में जुटा लिए। ये 
एक अद्भुत उदाहरण था। छोटा सा 
प्रयास भी, बहुत बड़ा असर करता 
है। आपदा के समय जरूरतमंदों 
की मदद करना हो, स्वच्छता से 
जुड़ा प्रयास हो ये संस्कार भी हिंदू 
विद्यालय परिवार की विरासत है।

मोदी बोले- विश्व हिंदू विद्या 
केंद्र आज अपनी गोल्डन जुबली 
मना रहा है। यह माइल स्टोन जितना 
बड़ा है। इसकी यात्रा भी उतनी 
ही प्रेरणादायक है। एक छोटे से 
विद्यालय के रूप में इसकी शुरूआत 
हुई थी, तब यहां केवल 7 बच्चे थे। 
संसाधन सीमित थे।

पीएम मोदी ने विजय के साथ मेट्रो में सफर किया: IIT-मद्रास के मंदिर में पूजा की
प्रधानमंत्री तमिल में बोले- वडक्कम

पीएम मोदी गोल्डन जुबली समारोह में स्पीच दीं। उन्होंने सबसे पहले 
तमिल में सभी को ‘वडक्कम’ कहा। पीएम ने कहा- शिव-शक्ति की 
पावन भूमि तमिलनाडु में, मां सरस्वती के साधकों के बीच आने का 
अवसर मिला है। मुझे यहां आप सबकी आंखों में भारत का भविष्य 
दिख रहा है। मैं अपनी बात शुरू करूं उससे पहले बताना चाहूंगा कि 
मैं यहां देर से पहुंचा आपको असुविधा हुई, इसके लिए मैं आप सबसे 
क्षमा मांगता हूं। मोदी ने कहा- आज का युवा विकसित भारत के विजन 
की ताकत बनना चाहता है। इसके लिए जो नया आइडिया, सॉल्यूशन 
चाहिए। उनसे भारत ही नहीं विश्व का भविष्य भी तय होगा। आज 
दुनिया समाधानों की तरफ देख रही है और आपमें वह प्रतिभा है जो इन 
समाधानों को बना सकती है। मैं चाहता हूं हर युवा अपने भविष्य को 
उसी बड़े कैनवास पर देखें क्योंकि यह आपका समय है। आपका मौका 
है। मुझे पूरा विश्वास है कि यह सपना पूरा होकर रहेगा- टुगेदर वी विल 
डू इट।  मोदी ने कहा आज मैं आप सबसे मिलने यहां आया हूं। इसके 
पीछे भी एक दिलचस्प प्रेरणा है। हमारी गिरिजा अम्मा कुछ समय पहले 
नागरकोइल में मिली थीं। उनके देश के लिए समर्पण ने मेरे मन पर अमिट 
छाप छोड़ी थी। उसी मुलाकात में उन्होंने मुझे यहां आने का न्योता दिया 
था। एक उनका स्नेह और इस संस्थान के प्रति मेरी भावना, इसलिए मैंने 
तय किया था मैं यहां जरूर आएगा।

अमेरिका ने रूस से डीजल खरीदने पर पाबंदी हटाई
ईरान-अमेरिका और इजराइल के युद्ध के कारण 
इस साल ईंधन की कीमतों में बढ़ोतरी हुई है। इसी 
बीच अमेरिका ने रूसी डीजल के निर्यात पर लगी 
पाबंदियां अगले साल अप्रैल तक हटा दीं है। इस 
फैसले से रूस के लिए अमेरिका और दूसरे देशों 
को डीजल बेचने का रास्ता खुल गया है। जेलेंस्की 
ने इस फैसले को कमजोर कदम बताया। उनका 
कहना है कि रूस को तेल और डीजल बेचने की 
छूट मिलने से उसकी कमाई बढ़ेगी और वह इस 
पैसे का इस्तेमाल युद्ध जारी रखने में कर सकेगा।
युद्ध रोकने की बातचीत बेनतीजा रही
अमेरिका और यूक्रेन के अधिकारियों के बीच 9 
अक्टूबर को मियामी में युद्ध रोकने को लेकर करीब 
6 घंटे बातचीत हुई थी। लेकिन कोई ठोस नतीजा 
नहीं निकला। बैठक में ट्रम्प के दूत जेरेड कुशनर 
और स्टीव विटकॉफ भी शामिल थे। जेलेंस्की ने 

कहा था कि यूक्रेन की टीम बातचीत के लिए गई 
थी, लेकिन इसके बाद रूस को राहत देने वाला 
फैसला कर लिया गया।
अमेरिका ने आर्थिक प्रस्ताव रखे थे
सितंबर के आखिर में संयुक्त राष्ट्र महासभा की 
बैठक के दौरान अमेरिका ने रूस से युद्ध रोकने 
का समझौता कराने के लिए कुछ प्रस्तावों पर चर्चा 
की थी। इसके बदले रूस को आर्थिक राहत देने के 
विकल्प रखे गए थे। इनका मकसद ऊर्जा से जुड़ी 
जगहों और समुद्र में हमले रुकवाना था। प्रस्तावों 
में पश्चिमी देशों में जब्त रूस की सरकारी संपत्ति 
का कुछ हिस्सा लौटाना, रूसी कंपनी लुकोइल की 
कुछ संपत्तियां मध्य-पूर्व के निवेशकों को बेचने 
की इजाजत देना और बेलारूस को पोटाश (खाद 
बनाने में इस्तेमाल होता है) बेचने की छूट देना 
शामिल था। 

ढाका। नेपाल के गोरखा जिले में रविवार 
सुबह बूढ़ी गंडकी नदी में अचानक बाढ़ 
आने से कई गांवों को नुकसान पहुंचा है। 
बाढ़ में करीब 35 घर और 6 पुल बह 
गए, जबकि कम से कम 10 लोग लापता 
हैं। उनकी तलाश की जा रही है। बाढ़ से 
341 मेगावाट के बूढ़ी गंडकी हाइड्रोपावर 
प्रोजेक्ट का निर्माण कैंप और कई मशीनें 
भी बह गईं। बाढ़ का पानी सुबह करीब 4 
बजे बस्तियों में घुसा, जिसके बाद लोगों 
को घर छोड़कर सुरक्षित जगहों पर जाना 
पड़ा। शुरुआती जानकारी के मुताबिक, 
ऊंचे पहाड़ी इलाके में भूस्खलन के कारण 
चुन्चुब्री स्यारी नदी का रास्ता बंद हो गया 
था। इससे पानी जमा हुआ और फिर 
अचानक तेज बहाव के साथ नीचे आया। 
इससे पहले 26 अगस्त को भोटेकोशी और 
त्रिशूली नदी में आई बाढ़ में 1455 लोगों 
की मौत हुई थी। साथ ही 5,285 लोग 
अब भी लापता हैं। सरकार ने बताया कि 
लगातार हो रहे भूस्खलन के बीच लापता 
लोगों की तलाश जारी है।

बिहार में भी बाढ़ का खतरा
बूढ़ी गंडकी नदी में बाढ़ आने से बिहार में भी खतरा 
बढ़ सकता है। यह नदी आगे त्रिशूली से मिलती है। 
फिर दोनों का पानी देवघाट के पास नारायणी नदी में 
पहुंचता है। यही नदी भारत में गंडक के नाम से बिहार 
में आती है और आगे गंगा में मिल जाती है। ऐसे में 
अगर पानी का बहाव बढ़ता है, तो बिहार में गंडक 
किनारे बसे इलाकों पर असर पड़ सकता है। इनमें 
पश्चिम चंपारण, गोपालगंज और वैशाली जैसे जिले 
शामिल हैं। हालांकि, अभी यह साफ नहीं है कि नेपाल 
में आई बाढ़ से बिहार में जलस्तर बढ़ेगा या नहीं।

नेपाल की बूढ़ी गंडकी नदी में 
बाढ़: पुल-घर बहे, 10 लापता
लैंडस्लाइड से स्यारी नदी का रास्ता बंद, बिहार में भी खतरा

SMS भेज लोगों 
को सुरक्षित जगह 
जाने की सलाह
गोरखा जिला पुलिस 
कार्यालय के इंस्पेक्टर 
आकाश कंडेल ने 
बताया कि बाढ़ के 
खतरे को देखते हुए 
प्रशासन ने सिरदिबास 
और धारचे ग्रामीण 
नगरपालिका के 
खोर्लाबेसी, माछाखोला, 
सोती, अरखेत और 
आरुघाट में रहने वाले 
लोगों को सुरक्षित जगहों 
पर जाने की सलाह 
दी। ऊपरी इलाके से 
बाढ़ का पानी आरुघाट 
पहुंचने में करीब 3 घंटे 
लगते हैं।

अफ्रीकी देश जिबूती के 
पास नाव डूबी, 109 की 
मौत:116 लापता
जिबूती सिटी। अफ्रीकी देश 
जिबूती के तट के पास प्रवासियों 
से भरी नाव डूबने से 109 लोगों 
की मौत हो गई, जबकि 116 
लोग लापता हैं। नाव में करीब 
350 लोग सवार थे। हादसे में 
80 से ज्यादा लोगों को बचा 
लिया गया है। संयुक्त राष्ट्र की 
अंतरराष्ट्रीय प्रवासन संस्था 
(IOM) के मुताबिक, सभी 
जीवित बचे लोग इथियोपिया 
के नागरिक हैं। हादसा 8 और 
9 अक्टूबर की दरमियानी रात 
जिबूती के ओबॉक शहर के 
उत्तर में हुआ। हादसे के बाद 
अब तक 109 शव बरामद किए 
गए हैं। इनमें 52 पुरुष, 42 
महिलाएं और 15 बच्चे शामिल 
हैं। बच्चों में 9 लड़कियां और 6 
लड़के हैं।

पाक: खैबर-पख्तूनख्वा 
में इमरान की पार्टी की 
सरकार बर्खास्त
इस्लामाबाद। पाकिस्तान की 
शहबाज शरीफ सरकार ने रविवार 
को खैबर-पख्तूनख्वा प्रांत में 
इमरजेंसी लगा दी और सरकार 
बर्खास्त कर दी। राष्ट्रपति आसिफ 
अली जरदारी ने इसकी घोषणा 
की। यहां इमरान खान की पार्टी 
PTI की सरकार है। खैबर-
पख्तूनख्वा के मुख्यमंत्री सोहेल 
अफरीदी पूर्व पीएम की रिहाई की 
मांग को लेकर समर्थकों के साथ 
इस्लामाबाद की ओर 4 अक्टूबर 
से मार्च निकाल रहे थे। अब उन्हें 
अपना पद छोड़ना होगा। जूम न्यूज } जयपुर

नायरा एनर्जी के बाद अब प्राइवेट ईंधन (तेल) कंपनी 
जियो-बीपी ने भी पेट्रोल और डीजल के दाम बढ़ा दिए 
हैं। कंपनी ने पेट्रोल की कीमत में 5 और डीजल में 3 
रुपए प्रति लीटर की बढ़ोतरी की है। नई दरें रविवार सुबह 
6 बजे से लागू हो गई हैं। राजस्थान में जियो-बीपी 200 
से ज्यादा पेट्रोल पंप हैं। पेट्रोल एसोशिएशन के अनुसार, 
जयपुर में अब जियो-बीपी के पेट्रोल पंप पर पेट्रोल 112 
रुपए 65 पैसे के बजाय 117 रुपए 65 पैसे प्रति लीटर 
मिल रहा है। इसी तरह डीजल की कीमत 97 रुपए 78 
पैसे से बढ़कर 100 रुपए 78 पैसे प्रति लीटर हो गई 
है। इससे पहले, 3 अक्टूबर को नायरा एनर्जी ने पेट्रोल 
की कीमत में 5 और डीजल में 3 रुपए प्रति लीटर की 
बढ़ोतरी की थी। 

पेट्रोल 5 और डीजल 3 रुपए 
महंगा: नई दरें हुई लागू

नई दिल्ली। आशुतोष रांका ने कहा कि 
दिल्ली पुलिस हमें 24 घंटे में जंतर-मंतर 
पर विरोध प्रदर्शन के लिए तारीख दे, 
वरना CJP विरोध प्रदर्शन का एक और 
आह्वान करेगा। ज्ञानेश कुमार के इस्तीफे 
की मांग को लेकर दिल्ली में दूसरे दिन भी 
प्रदर्शन जारी रहा। दिल्ली में भारी संख्या 
में पुलिस और अर्धसैनिक बल तैनात हैं। 
दो दिनों में हजारों प्रदर्शनकारी हिरासत 
में लिए गए। अभिजीत दीपके, आशुतोष 
रांका और सौरव दास को करीब 24 
घंटे बाद रविवार सुबह को रिहा किया 
गया। तीनों को शनिवार सुबह विमान से ही 
हिरासत में ले लिया गया था। रिहाई के बाद 
CJP नेताओं ने प्रेस कॉन्फ्रेंस की। आशुतोष 
रांका बोले- देश में जंग जैसे हालात बना 
दिए गए हैं। ये प्रदर्शन जारी रहेगा। उधर 
दीपके दादी के निधन के बाद रविवार को 
नागपुर वापस चले गए। एयरपोर्ट पहुंचते ही 
उन्होंने कहा कि, हमें चाहे 100 बार जेल में 
डाल दो, हम डरने वाले नहीं हैं। 

कॉकरोच पार्टी बोली- दिल्ली पुलिस हमें प्रदर्शन 
की तारीख दे: अब 24 घंटे का अल्टीमेटम दिया

दीपके बोले- 100 बार जेल में डालो, हम नहीं डरेंगे

नई दिल्ली। भारत के चीफ जस्टिस सरू्यकातं 
न े रविवार को INDIA ब्लॉक के नतेाओं की 
मलुाकात की मागं ठकुरा दी है। विपक्षी नतेा SIR 
क ेविरोध और ज्ञानशे कमुार के इस्तीफ को लकेर 
ज्ञापन सौंपना चाहते थ।े CJI न ेकहा कि यह मामला 
पहल ेस ेसपु्रीम कोर्ट में विचाराधीन है, इसलिए 
नतेाओं को याचिका दायर कर अदालत का रुख 
करना चाहिए। CJI न े ईमले के जरिए विपक्षी 

नतेाओं को कारण बतात ेहुए जवाब भी भजेा है। 
दरअसल कागं्रेस अध्यक्ष मल्लिकार्जुन खड़ग े ने 
दिन में कहा था कि विपक्ष न ेसोमवार शाम 4 से 
5 बज ेक ेबीच CJI स ेमिलन ेका समय मागंा था। 
विपक्षी नतेा चीफ जस्टिस स ेमिलकर मखु्य चनुाव 
आयकु्त ज्ञानशे कमुार के इस्तीफ ेकी मागं करने 
वाल ेथ।े इसस ेपहल े9 अक्टूबर को विपक्षी सासंदों 
को डेलीगशेन राष्ट्रपति द्रौपदी मरु्मू स ेमिला था।

{राहुल ने चीफ 
जस्टिस से मिलने 

का समय मांगा 
था, CEC के 

इस्तीफे की मांग

CJI का विपक्षी नेताओं से मुलाकात से इनकार: कहा- याचिका लगाएं

जूम न्यूज }भरतपुर/जयपुर

भरतपरु जिल ेक ेवरै कस्बे के समीप 
रविवार दरे शाम परू्व विधायक 
अतर सिहं भड़ाना की क्रेशर साइट 

पर हमले 
का मामला 
सामन े आया 
है। आरोप 
है कि 70 
स े 80 लोग 
क्रेशर परिसर 
में पहंुच ेऔर 
भड़ाना सहित 

वहा ं मौजदू अन्य लोगों क े साथ 
मारपीट की। घटना में अतर सिहं 
भड़ाना और गगन शर्मा सहित कछु 
लोग घायल हो गए। प्राथमिक उपचार 
क ेबाद भड़ाना को गभंीर हालत में 
जयपरु तथा गगन शर्मा को भरतपरु 
रफेर किया गया। जयपरु में इलाज के 
दौरान दरे रात भड़ाना की मौत हो गई।

पूर्व विधायक की पत्नी कमलेश 
भड़ाना ने आरोप लगाया कि हमले 
के दौरान उनके पति को गोली 
लगी, हालांकि पुलिस ने इसकी 
आधिकारिक पुष्टि नहीं की है। 
घटना रविवार शाम करीब 6:30 से 
7 बजे के बीच हुई, जब क्रेशर से 
जुड़ी पहाड़ी पर खनन कार्य चल 
रहा था। 

वैर थाना सीआई धीरेंद्र सिंह के 
अनुसार, क्रेशर संचालन को लेकर 
ग्रामीणों और संचालक के बीच 
करीब दो साल से विवाद चल 
रहा था। ग्रामीण क्रेशर के विरोध 
में धरना भी दे रहे थे। घटना के 
बाद पुलिस ने मौके पर पहुंचकर 
जानकारी जुटाई और सुरक्षा के 
लिए पुलिस जाब्ता तैनात किया। 
समाचार लिखे जाने तक किसी भी 
पक्ष की ओर से मामला दर्ज नहीं 
कराया गया था। पुलिस मामले की 
जांच कर रही है।

भरतपुर: क्रेशर विवाद में वारदात

पूर्व विधायक अतर सिंह भड़ाना 
पर हमला, अस्पताल में मौत

झुंझुनूं: कलेक्ट्रेट में डॉग्स की  
निगरानी के लिए लगाए दो गार्ड

जूम न्यूज } झुंझुनूं

झुंझुनूं कलेक्ट्रेट परिसर में आमतौर पर पुलिसकर्मियों, वकीलों और 
फरियादियों की आवाजाही दिखाई देती है, लेकिन अब यहां दो ऐसे 
पहरेदार भी तैनात हैं, जिनकी नजर कार्यालयों और आने-जाने वाले 
लोगों के साथ-साथ कुत्तों पर भी रहती है। नगर परिषद ने दोनों 
कर्मचारियों को सुबह 9 बजे से शाम 6 बजे तक ड्यूटी पर लगाया 
है। कुछ समय पहले 20 अगस्त को एक कुत्ते ने सीनियर वकील 
रणजीत सिंह पर पीछे से हमला कर दिया था। वे एसीजेएम कोर्ट 
की ओर जा रहे थे, तभी कुत्ते ने उनके हाथ को बुरी तरह जख्मी 
कर दिया। इसी के साथ एक मजदूर पर भी हमला किया था। घटना 
के बाद परिसर में मौजूद लोगों में दहशत फैल गई। अचानक हुए 
हमले से बचने के लिए लोग कार्यालयों और कमरों में जा छिपे। 
कुत्ते ने परिसर में कई वकीलों और वहां काम कर रहे मजदूरों को भी 
निशाना बनाया था। घटना के बाद प्रशासन सतर्क हुआ और नगर 
परिषद ने दो कर्मचारियों को परिसर में कुत्तों की आवाजाही रोकने 
के लिए तैनात किया। दोनों कर्मचारी सुबह 9 बजे ड्यूटी संभालते हैं 
और शाम 6 बजे तक निगरानी करते हैं। ये दोनों कर्मचारियों खाकी 
वर्दी पहनकर हाथ में लाठी लेकर पूरे परिसर में घूमते हैं। इन दोनों 
कर्मचारियों की जिम्मेदारी है कि कोई कुत्ता परिसर में घुसकर लोगों 
के लिए परेशानी न खड़ी कर दे। कलेक्ट्रेट में आने वाले लोगों के 
लिए ये गार्ड अब सुरक्षा व्यवस्था का हिस्सा बन गए हैं। उनकी 
ड्यूटी का केंद्र कुत्तों को परिसर में घुसने से रोकना है, ताकि फिर से 
किसी और पर हमला न हो।

इलेक्ट्रॉनिक दुकान में शॉर्ट सर्किट से 
आग लगी: 1 घंटे में काबू पाया

जूम न्यूज } बीकानेर

बीकानेर के लूणकरणसर में कालू रोड पर एक इलेक्ट्रॉनिक की 
दुकान में आग लग गई। आग पर स्थानीय टाइगर फोर्स के युवाओं 
ने टैंकर से पानी डालकर काबू पाया। आग का घटना से दुकान के 
अंदर रखा काफी सारा सामान जलकर राख हो गया है। दरअसल, 
कस्बे में दमकल की सुविधा नहीं होने के कारण बीकानेर से फायर 
ब्रिगेड को आने में लगभग 2 घंटे लग गए। महेश धर्म कांटे के 
सामने स्थित दिलीप बिश्नोई के गणेश कटले में किराये पर संचालित 
एक इलेक्ट्रिक दुकान में शनिवार रात 12:15 बजे अचानक आग 
लग गई। आग लगने से आसपास के क्षेत्र में अफरा-तफरी मच 
गई। जिसके बाद दुकान मालिक दिलीप बिश्नोई ने इसकी सूचना 
टाइगर फोर्स के अध्यक्ष महिपाल सिंह राठौड़ को दी। सूचना मिलते 
ही राठौड़ अपनी टीम के साथ तुरंत मौके पर पहुंचे। टाइगर फोर्स 
की टीम ने स्थानीय दुकानदारों की मदद से आग पर काबू पाया। 
समय रहते आग बुझाने से आग आसपास की अन्य दुकानों तक 
फैलने से बच गई, जिससे बड़ा हादसा टल गया। सूचना मिलने पर 
तहसीलदार अजय कुमार और पुलिस की टीम भी मौके पर पहुंच 
गई। वहीं, लूणकरणसर नगरपालिका अध्यक्ष चंद्रमोहन डाल भी 
घटनास्थल पर पहंुचे। लोगों का कहना है कि- आग लगने की घटना 
के 2 घंटे बाद बीकानेर से फायर ब्रिगेड घटनास्थल पर पहुंची। 
दरअसल, कस्बे में दमकल की सुविधा नहीं होने से हर बार आग 
पर काबू पाने के लिए टैंकर ही मंगवाने पड़ते हैं।

ब्रीफ न्यूज

जूम न्यूज } जयपुर

राजस्थान में निकाय चुनाव की 
तर्ज पर बीजेपी ने पंचायत चुनाव 
को लेकर भी संकल्प पत्र (घोषणा 
पत्र) जारी किया है। प्रदेश भाजपा 
कार्यालय के नए सभागार में रविवार 
को सीएम भजनलाल शर्मा ने पार्टी 
संकल्प पत्र जारी किया। संकल्प 
पत्र में घोषणा की कि आगामी 
वर्षों में 25 लाख स्वामित्व कार्ड/
पट्टे प्रदान किए जाएंगे। हर पंचायत 
में सीनियर सेकेंडरी स्कूल बनाए 
जाएंगे। एक हजार से ज्यादा 

आबादी वाले गांवों में पार्क-ओपन 
जिम बनेंगे। प्रधानमंत्री ग्राम सड़क 
योजना के तहत 3 हजार किमी से 
ज्यादा ग्रामीण सड़कों का निर्माण 
कराया जाएगा।
हर पंचायत स्तर पर 
बनाएंगे खेल का मैदान
सीएम ने कहा- हम हर पंचायत 
स्तर पर खेल का मैदान विकसित 
करेंगे, जिसमें गांव के युवाओं को 
सभी खेलों की सुविधा मिलेगी। 
संकल्प पत्र में हमारा विजन है 
कि गांव के व्यक्ति को सुविधाओं 

के अभाव में शहर में नहीं आना 
पड़े। हम गांव में भी शहरों की 
तर्ज पर ही विकास करेंगे। उन्होंने 
कहा- पिछले कुछ सालों में 
गांवों से पलायन बढ़ा है, जिससे 
गांवों की जनसंख्या कम हुई है। 
आज शहर का दायरा 40 से 50 
किलोमीटर बढ़ गया है। शहर में 
भी लोगों को एक से दूसरे स्थान 
पर जाने के लिए कई किलोमीटर 
का सफर तय करना पड़ता है। 
अगर हम गांव में सुविधा देंगे तो 
गांव का व्यक्ति 100-150 किमी 
का सफर तय करके शहर नहीं 

आएगा। वह गांव की आबोहवा 
में ही रहना पसंद करेगा।
सीएम बोले- विकास  
पर रहेगा फोकस
सीएम भजनलाल शर्मा ने कहा 
कि सबसे प्रमुख सुविधा शिक्षा 
और चिकित्सा की है। हमने तय 
किया है कि कितने किलोमीटर 
में प्राथमिक स्वास्थ्य केंद्र होगा, 
कितने किलोमीटर पर बड़ा 
अस्पताल होगा। सीएम ने कहा- 
निकाय चुनाव में प्रदेश की जनता 
ने हमें अपना आशीर्वाद दिया है। 

पंचायत चुनावों में भी हम ग्राम 
विकास योजना के माध्यम से 
गांवों में बिजली, पानी, सड़क 
जैसे विषयों के विकास को लेकर 
जनता के बीच जाएंगे। घोषणा पत्र 
जारी होने से पहले संगठन महामंत्री 
अजेय कुमार का स्वागत करने के 
लिए मंच पर आए सोशल मीडिया 
संयोजक हीरेन कौशिक फिसलकर 
गिर गए। अचानक हुई इस घटना 
से सभी चौंक गए। उनके गिरते ही 
मंच पर बैठे प्रदेश प्रभारी संजय 
भाटिया और अन्य कार्यकर्ताओं ने 
उन्हें संभाला।

पंचायत चुनाव के लिए भारतीय जनता पार्टी ने जारी किया संकल्प पत्र
गांवों में 25 लाख पट्‌टे देंगे, 1 हजार से ज्यादा आबादी वाले गांवों में पार्क-ओपन जिम बनेंगे

जूम न्यूज } झुंझुनूं

झुंझुनूं में शनिवार को तीसरी राष्ट्रीय 
लोक अदालत हुई। जिसमें आपसी 
सहमति से मामलों का निपटारा किया 
गया। दूसरी लोक अदालत (मई 
2026) के बाद से अब तक के 
सभी मामलों को लोक अदालत के 
जरिए आपसी सहमति और समझौते 
से हल करने के लिए 11 बेंचों का 
गठन किया गया। लोक अदालत में 
ऑफलाइन और ऑनलाइन माध्यम 
से कुल 1 लाख 50 हजार 262 
मामले सुनवाई के लिए रखे गए। 
इनमें से लगभग 1 लाख 37 हजार 
948 मामलों का निपटारा किया 
गया। इन मामलों में 16 करोड़ 75 
लाख 22 हजार 244 रुपए की 
अवॉर्ड राशि पारित हुई। 10 मई को 
उस लोक अदालत के बाद जितने 

भी प्रकरण चल रहे थे- उन सबका 
ये आंकड़ा है। पहली राष्ट्रीय लोक 
अदालत में 1,09,315 मामलों का 
निस्तारण किया गया था। दूसरी 
लोक अदालत मई 2026 में हुई 
जिसमें 15 हजार मामलों को 
निपटारे के लिए चुना गया। इसके 
बाद के सभी मामलों को तीसरी 
लोक अदालत के जरिए निस्तारित 
किया गया है। लोक अदालत के 
लिए जिले में 11 न्यायिक और 
राजस्व अधिकारियों की बेंचों 
का गठन किया गया था। जिला 
विधिक सेवा प्राधिकरण की अध्यक्ष 
एवं जिला एवं सेशन न्यायाधीश 
माधवी दिनकर के निर्देशन में लोक 
अदालत आयोजित की गई। जिला 
विधिक सेवा प्राधिकरण के सचिव 
डॉ. महेंद्र के. सिंह सोलंकी ने 
बताया- लोक अदालत का उद्देश्य 

आपसी समझाइश और सहमति 
के जरिए विवादों का समाधान कर 
आमजन को सुलभ न्याय उपलब्ध 
कराना है। लोक अदालत में सबसे 
अधिक मामले प्री-लिटिगेशन श्रेणी 
के रहे। इस श्रेणी में अदालत में 
नियमित मुकदमा दर्ज होने से पहले 
समाधान के लिए रखे जाने वाले 
विवाद शामिल होते हैं। ऐसे कुल 
1,37,382 प्रकरण सुनवाई के लिए 
रखे गए, जिनमें से 1,28,773 का 
निस्तारण किया गया। इसके अलावा 
विभिन्न न्यायालयों में पहले से लंबित 
12,880 प्रकरण भी लोक अदालत 
में रखे गए। इनमें से 9,175 मामलों 
का निस्तारण हुआ। इस तरह पूर्व 
से लंबित मामलों और मुकदमा 
दर्ज होने से पहले समाधान के लिए 
रखे गए प्रकरणों में समझौते और 
निस्तारण की प्रक्रिया अपनाई गई।

चेक बाउंस व पारिवारिक 
विवादों तक सुनवाई
राष्ट्रीय लोक अदालत में कई 
तरह के मामलों को शामिल किया 
गया। इनमें चेक बाउंस से जुड़े 
मामले, धन वसूली, वैवाहिक 
विवाद, मोटर वाहन दुर्घटना दावा 

अधिकरण (एमएसीटी), श्रम एवं 
रोजगार संबंधी विवाद और अन्य 
सिविल मामले शामिल रहे। इसके 
अलावा किराए, सुखाधिकार, 
निषेधाज्ञा और विनिर्दिष्ट पालन 
से जुड़े मामलों के साथ राजस्व 
प्रकरणों को भी सुनवाई के लिए 
रखा गया। वैवाहिक विवादों में 

तलाक के मामलों को छोड़कर 
अन्य विवादों के समाधान पर 
ध्यान दिया गया। इन मामलों में 
संबंधित पक्षों को आपसी बातचीत 
और समझाइश के जरिए विवाद 
समाप्त करने का अवसर मिला। 
जहां दोनों पक्षों के बीच सहमति 
बनी वहां नियमानुसार निस्तारण 
की प्रक्रिया पूरी की गई। मामलों की 
संख्या और प्रकृति को देखते हुए 
जिले में 11 न्यायिक एवं राजस्व 
अधिकारियों की बेंचों का गठन 
किया गया। जिला मुख्यालय के 
साथ खेतड़ी, चिड़ावा, पिलानी, 
उदयपुरवाटी, नवलगढ़, बुहाना 
और सूरजगढ़ क्षेत्र में भी न्यायिक व 
राजस्व अधिकारियों ने प्रकरणों के 
निस्तारण की प्रक्रिया में भाग लिया। 
जिला मुख्यालय पर पारिवारिक 
न्यायालय के न्यायाधीश अजय 

गोदारा, अपर जिला एवं सेशन 
न्यायाधीश क्रम-2 कालूराम, 
जिला विधिक सेवा प्राधिकरण के 
सचिव डॉ. महेंद्र के. सिंह सोलंकी, 
न्यायिक मजिस्ट्रेट जया सैनी, जिला 
उपभोक्ता विवाद प्रतितोष आयोग 
के अध्यक्ष मनोज मील, उपखंड 
अधिकारी रामकरण सिंह सहित 
न्यायिक अधिकारियों, राजस्व 
अधिकारियों और अधिवक्ताओं 
ने मामलों के निस्तारण में भाग 
लिया। खेतड़ी में अपर जिला 
एवं सेशन न्यायाधीश प्रेमसिंह 
धनवाल, चिड़ावा में अपर जिला 
एवं सेशन न्यायाधीश नरेंद्र सिंह, 
पिलानी में अतिरिक्त मुख्य न्यायिक 
मजिस्ट्रेट राकेश कुमार और 
उदयपुरवाटी में अतिरिक्त मुख्य 
न्यायिक मजिस्ट्रेट राहुल कुमार 
शर्मा सहित संबंधित अधिकारियों 

ने सुनवाई की। नवलगढ़, बुहाना 
और सूरजगढ़ क्षेत्र में भी न्यायिक 
मजिस्ट्रेट, तहसीलदार और अन्य 
संबंधित अधिकारियों ने लोक 
अदालत की प्रक्रिया में भाग लिया। 
जिला विधिक सेवा प्राधिकरण के 
कर्मचारियों ने भी आयोजन में 
सहयोग किया।

राष्ट्रीय लोक अदालत का प्रमुख 
उद्देश्य ऐसे विवादों को आपसी 
सहमति से सुलझाना है, जिनका 
समाधान बातचीत के जरिए संभव 
है। नियमित अदालतों में मामलों 
की सुनवाई के दौरान पक्षकारों को 
कई बार पेशियों पर आना पड़ता है। 
इससे समय और धन दोनों खर्च 
होते हैं। लोक अदालत में सहमति 
बनने पर मामलों का निस्तारण 
अपेक्षाकृत सरल तरीके से किया 
जा सकता है।

झुंझुनूं में लोक-अदालत ने 1.37 लाख मामलों का निपटारा: 11 बेंच में हुआ निस्तारण

आभूषण पहनना भूल गए
जूम न्यूज } जोधपुर

जोधपुर की एक होटल में ज्वेलरी 
एग्जीबिशन में जयपुर से आए व्यवसायी 
के डायमंड और सोने के गहने चोरी हो 
गए। होटल के कमरे से चेक-आउट 
के बाद करोड़ों का माल गायब मिला। 
व्यवसायी ने होटल के सफाई कर्मचारी 
और सुपरवाइजर पर शक जताया है। 
उन्होंने थाने में रिपोर्ट दर्ज कराई है, जिस 
पर पुलिस ने जांच शुरू कर दी है।

पुलिस को दी गई रिपोर्ट के अनुसार, 
जयपुर के श्याम नगर निवासी प्रमोद कुमार 
मोसूण (63) ने रिपोर्ट दी। बताया कि वो 
जेकेजे एंड सन्स ज्वेलर्स के डायरेक्टर 
हैं। उनकी फर्म राजस्थान के विभिन्न 
शहरों में ज्वेलरी एग्जीबिशन लगाती है। 
इसी सिलसिले में वे 18 सितंबर से 20 

सितंबर 2026 तक जोधपुर के रेडिसन 
होटल में आयोजित ज्वेलरी एग्जीबिशन 
संदूक में हिस्सा लेने आए थे। प्रमोद 
कुमार ने पुलिस को बताया कि वे अपनी 
पत्नी और स्टाफ के साथ 17 सितंबर को 
जोधपुर पहुंचे थे और होटल के कमरा 
नंबर 215 में रुके थे। उनके पास एक हीरे 
की अंगूठी, एक सोने की चेन, एक हीरे 
का पेंडल और सोने से जड़ी रुद्राक्ष की 
माला थी, जिसे वे रोजाना रात को सोने 
से पहले कमरे के ड्रॉ में सुरक्षित रख देते 
थे और सुबह उठकर पहन लेते थे। 20 
सितंबर 2026 को एग्जीबिशन के अंतिम 
दिन रात को सोने से पहले उन्होंने अपने 
सभी आभूषण हमेशा की तरह कमरे की 
दराज में सुरक्षित रखे थे। इसके बाद 21 
सितंबर की सुबह जब वे होटल से चेक-
आउट कर रहे थे, तो अचानक उनके कुछ 
ग्राहक होटल में आ गए।

ग्राहकों से बातचीत और चेक-आउट 

की प्रक्रिया के बीच वे भ्रमित हो गए और 
कमरे में लगी दराज में रखे अपने आभूषण 
पहनना भूल गए। बिना गहने लिए ही वे 
जयपुर के लिए रवाना हो गए। जयपुर 
पहुंचने पर जब उन्हें गहने कमरे में छूटने 
का अहसास हुआ, तो उन्होंने जोधपुर में 
ठहरे अपने अन्य कर्मचारी विनीत त्रिवेदी 
को तुरंत फोन कर होटल के सीसीटीवी 
फुटेज देखने को कहा। विनीत त्रिवेदी 
जब रेडिसन होटल पहुंचे और सीसीटीवी 
रिकॉर्डिंग खंगाली, तो पता चला कि उनके 
कमरा खाली करने के तुरंत बाद कमरा 
नंबर 215 में सफाई कर्मचारी मनीष 
यादव, फॉगिंग स्टाफ नीरज कुमार और 
सुपरवाइजर पंकज कुमार ने प्रवेश किया 
था। व्यवसायी को शक है कि इन्हीं लोगों 
ने नाश्ता करने और चेक-आउट के 
बाद उनके कमरे से आभूषण चुराए हैं। 
फिलहाल पुलिस ने मामला दर्ज कर जांच 
शुरू की है।

जूम न्यूज } जोधपुर

शारदीय नवरात्रि पर्व पर रविवार 
को जोधपुर के ऐतिहासिक 
मेहरानगढ़ दुर्ग स्थित मां चामुंडा 
माता मंदिर में श्रद्धालुओं का 
सैलाब उमड़ा। आश्विन महीने की 
प्रतिपदा पर घटस्थापना के साथ 
ही अलसुबह से माता के दर्शन के 
लिए भक्तों की लंबी कतारें लगनी 
शुरू हो गईं। जोधपुर सहित देश 
के विभिन्न हिस्सों और विदेशों से 
पहुंचे श्रद्धालु मां चामुंडा के दर्शन 
के लिए घंटों कतार में खड़े नजर 
आए। गौरतलब है कि मां चामुंडा 
जोधपुर के राजपरिवार की भी 
कुलदेवी और आराध्य हैं।

श्रद्धालुओं की भारी भीड़ देखते 
हुए प्रशासन और पुलिस विभाग 
मुस्तैद है। मेहरानगढ़ दुर्ग के मुख्य 

जयपोल से लेकर मंदिर के गर्भगृह 
तक सुरक्षा बल तैनात किए गए। 
भीड़ को नियंत्रित करने और किसी 
भी अप्रिय घटना से बचाव के 
लिए सुरक्षा के इंतजाम किए गए 
हैं। साथ ही मंदिर परिसर और 
आसपास क्षेत्रों में सीसीटीवी कैमरों 
के माध्यम से लगातार निगरानी 
रखी जा रही है।

शारदीय नवरात्रि के पहले 
दिन मेहरानगढ़ दुर्ग में सुबह से 
ही उत्साह और भक्ति का माहौल 
देखने को मिला। श्रद्धालु परिवार 
सहित माता के दर्शन करने पहुंचे। 
मंदिर में उमड़ी भीड़ और गूंजते 
जयकारों ने पूरे वातावरण को 
भक्तिमय बना दिया।

नवरात्रा के दौरान पॉलिथीन में 
प्रसाद लाना मना है। मेहरानगढ़ 
म्यूजियम प्रशासन ने कहा है 

कि दर्शनार्थी प्लास्टिक कैरी बैग 
आदि अपने साथ नहीं लेकर 
आएं। प्रशासन के निर्देशानुसार- 
नवरात्रा के दौरान दर्शनार्थियों 
को शराब साथ लाने और 
शराब पीकर आने पर प्रवेश 
नहीं मिलेगा। दर्शन करने आने 
वाली महिलाओं के लिए नारियल 
फोड़ने की व्यवस्था पट्टे पर 
की गई है। वहीं पुरुषों के लिए 
बसंत सागर के पास की गई है। 
मेहरानगढ़ म्यूजियम प्रबंधन और 
प्रशासन ने कहा है कि दर्शनार्थी 
अपने साथ पानी वाले नारियल के 
स्थान पर गोटे वाला प्रसाद लेकर 
आएं, जिससे उन्हें किसी प्रकार 
असुविधा नहीं हो। व्यवस्था के 
तहत चामंुडा माता में दर्शन करने 
के बाद मंदिर परिसर में परिक्रमा 
वर्जित रहेगी।

ज्वेलरी एग्जीबिशन में आए व्यापारी के गहने 
चोरी: होटल सफाईकर्मी-सुपरवाइजर पर शक

शारदीय नवरात्रि के पहले दिन मेहरानगढ़ में उमड़े श्रद्धालु: मां चामुंडा के 
दर्शन को लगी लंबी कतारें; नौ दिन दर्शन की विशेष गाइडलाइन जारी

चौपहिया वाहनों की एंट्री बैन 
जूम न्यूज } अलवर

नवरात्र के पहले दिन के साथ ही अलवर 
की पहाड़ियों पर स्थित करणी माता मंदिर 
मेले की शुरूआत हो गई है। सुबह से ही 
माता के दर्शन के लिए श्रद्धालुओं की भीड़ 
उमड़ने लगी। वन एवं पर्यावरण राज्यमंत्री 
संजय शर्मा भी सुबह मंदिर पहुंचे। उन्होंने 
विधिवत पूजा-अर्चना कर माता के दर्शन 
किए। वन मंत्री संजय शर्मा ने कहा कि 
पहाड़ियों के बीच स्थित करणी माता मंदिर 
श्रद्धालुओं की आस्था का प्रमुख केंद्र है। 
नवरात्र के दौरान बड़ी संख्या में श्रद्धालु 
यहां दर्शन के लिए पहुंचते हैं। 

उन्होंने श्रद्धालुओं से मंदिर परिसर 
और आसपास के प्राकृतिक क्षेत्र को 
स्वच्छ रखने तथा पॉलिथीन का उपयोग 
नहीं करने की अपील की। वन मंत्री ने 
बताया कि बाला किला क्षेत्र में ST-2302 

बाघिन अपने दो शावकों के साथ घूम रही 
है। ऐसे में श्रद्धालु वन विभाग और जिला 
प्रशासन की ओर से निर्धारित रास्तों का ही 
उपयोग करें। जंगल के प्रतिबंधित क्षेत्रों में 
जाने से बचें। पैदल आने वाले श्रद्धालुओं 
को समूह में चलने की सलाह दी गई है, 
ताकि किसी अप्रिय घटना की आशंका को 
टाला जा सके।

बाघिन की गतिविधियों को देखते हुए 
करणी माता मंदिर मार्ग पर वाहनों की 
आवाजाही के लिए भी व्यवस्था की गई 
है। दुपहिया वाहन सुबह 6 बजे से शाम 
6 बजे तक ही प्रवेश कर सकेंगे। वहीं, 
चौपहिया वाहनों के प्रवेश पर रोक रहेगा। 
प्रतापबंध के पास वन विभाग के नाके से 
आगे जाने की अनुमति नहीं होगी। वन 
विभाग ने बाला किला की सुरक्षा दीवार पर 
खड़े होकर सेल्फी लेने से भी मना किया 
है। विभाग के अनुसार, दीवार कमजोर है। 
ऐसे में यहां खड़े होकर फोटो खिंचवाना 
जोखिम भरा हो सकता है।

अलवर में करणी माता का मेला हुआ शुरू, 
बाघिन का मूवमेंट, सतर्क रहने की अपील

जूम न्यूज } बाड़मेर

बाड़मेर की शिव थाना पुलिस ने 
सोलर और विंड प्लांट से केबल 
सहित अन्य सामान चोरी करने के 
मामले का खुलासा करते हुए चार 
आरोपियों को गिरफ्तार किया है। 
पुलिस के अनुसार, आरोपियों ने 
पिछले सात-आठ महीनों में शिव 
और आसपास के क्षेत्रों में सोलर-
विंड प्लांटों में कई चोरी की वारदातें 
करना स्वीकार किया है। फिलहाल 
पुलिस चोरी का सामान बरामद 
करने और वारदातों में शामिल अन्य 
आरोपियों की तलाश में जुटी है।

एसपी चूनाराम जाट ने बताया- 
चोरी की वारदातों का खुलासा करने 
के लिए शिव थानाधिकारी डॉ. मनोहर 

विश्नोई के नेतृत्व में विशेष टीम गठित 
की गई। टीम ने गोपनीय सूचनाओं 
और तकनीकी जानकारी के आधार 
पर आरोपियों की तलाश शुरू की। 
इस दौरान पुलिस को सूचना मिली 
कि भाडखा गांव के कुछ युवकों की 
लाइफस्टाइल पिछले कुछ समय में 
बदल गई है। वे स्कॉर्पियो और कैंपर 
जैसी गाड़ियों में घूमते नजर आ रहे 
हैं। सूचना के आधार पर पुलिस ने 
संदिग्ध युवकों पर निगरानी रखी और 
जानकारी जुटाई। इसके बाद तीन 
युवकों को भाडखा से डिटेन कर 
पूछताछ की गई।

पुलिस के अनुसार, शिव क्षेत्र 
के विरधसिंह की ढाणी निवासी 
वैणसिंह पुत्र हड़वंतसिंह ने थाने 
में रिपोर्ट दी थी। उन्होंने बताया 

कि वे भवानी सिक्योरिटी एजेंसी में 
सुपरवाइजर के पद पर कार्यरत हैं। 
23 जून 2026 को रिन्यू प्राइवेट 
लिमिटेड के जीयूवीएनएल 400 
मेगावाट सोलर प्लांट से केबल 
और अन्य सामान चोरी हो गया था। 
रिपोर्ट के आधार पर मामला दर्ज कर 
पुलिस ने मौका मुआयना किया और 
जांच शुरू की। पुलिस ने भाडखा 
निवासी रेखनाथ (23) पुत्र ठाकर 
नाथ, प्रेमनाथ (30) पुत्र स्व. 
खेतनाथ और दिनेशनाथ (20) पुत्र 
जोसनाथ को डिटेन कर पूछताछ 
की। पुलिस के मुताबिक, पूछताछ 
में तीनों ने पिछले सात-आठ महीनों 
के दौरान शिव से कोटड़ा रोड 
स्थित रिन्यू सोलर प्लांट में कई 
बार चोरी करने की बात स्वीकार 

की। उन्होंने शिव और आसपास के 
क्षेत्रों में सोलर व विंड प्लांटों से रात 
के समय चोरी करना भी कबूला। 
पुलिस के अनुसार, आरोपियों ने 
चोरी का सामान भाडखा निवासी 
जगजीवन पुत्र केशराराम को बेचने 
की बात भी स्वीकार की। इसके बाद 
जगजीवन को डिटेन किया गया। 
पूछताछ के बाद चारों आरोपियों 
को गिरफ्तार कर लिया गया। पुलिस 
अब आरोपियों से चोरी की वारदातों 
में शामिल अन्य लोगों के संबंध में 
पूछताछ कर रही है। साथ ही चोरी 
किए गए केबल और अन्य सामान 
की बरामदगी के प्रयास किए जा रहे 
हैं। पुलिस का कहना है कि जांच के 
दौरान अन्य वारदातों के संबंध में भी 
जानकारी जुटाई जा रही है।

सोलर-विंड प्लांट से चोरी करने वाले 4 आरोपी गिरफ्तार: लाइफस्टाइल 
बदली तो पुलिस ने डिटेन कर की पूछताछ, कई वारदातें करना कबूला

जूम न्यूज } सिरोही

आबूरोड रेलवे स्टेशन पर स्वच्छता 
अभियान चलाया गया। इस दौरान 
रेलवे परिसर से गुटखा के दागों 
की विशेष सफाई की गई। CHI/
ABR और SS/ABR ने यात्रियों 
को साफ-सफाई रखने, सार्वजनिक 
जगहों पर गुटखा नहीं थूकने और 
अच्छे नागरिक बनने की सलाह 
दी। यात्रियों से सफाई कर्मचारियों 
का सम्मान करने और रेलवे परिसर 

को स्वच्छ रखने में सहयोग करने 
की अपील की गई। इसी कड़ी में 
रविवार को स्वच्छता पखवाड़े के 
तहत कॉलोनी और रेलवे स्टेशन पर 
जागरूकता रैली भी निकाली गई।

रैली में रेल आवास निवासियों 
को 4 तरह के कचरे, उन्हें 
अलग-अलग डस्टबिन में डालने, 
खाद बनाने और प्लास्टिक का 
इस्तेमाल नहीं करने के बारे में 
जागरूक किया गया। इसके लिए 
पंपलेट भी बांटे गए।

आबूरोड रेलवे स्टेशन पर 
चलाया स्वच्छता अभियान

आगामी गर्मी से पहले बिलाड़ा, पीपाड़, भोपालगढ़  के गांवो तक पहुंचेगा मीठा पानी, नागरिक अभिनन्दन समारोह में बोले विधायक गर्ग-

अंतिम चरण में है तीसरे चरण की मदासर पेयजल योजना

जूम न्यूज } बिलाड़ा

मारवाड़ के छ शहरो एवं 2167 
गांवो तक 1799 करोड़ की राशि 
से तीसरे चरण की महत्वाकांक्षी 
पेयजल योजना को सरकार जल्द 
ही व्यवहारिक रूप देने जा रही 
है। यह कार्य जल्द ही अंतिम रूप 
लेने वाला है। इससे मारवाड़ के 
प्रत्येक अंतिम छोर तक के गांव 

ओर घर तक इंदिरा गांधी नहर 
का मीठा पानी पहुंचने वाला 
है।वे रविवार को पार्षद दरियाव 
कंवर,पालिकाध्यक्ष महेंद्र पालावत 
के नागरिक अभिनंदन समारोह में 
मौजूद कस्बे एवं आसपास के 
गांव से आए लोगों के बीच बोल 
रहे थे।

विधायक ने कहा कि इस 
महत्वाकांक्षी पेयजल योजना को 

राज्य सरकार ने बहुत गंभीरता 
से लिया है और इससे जोधपुर 
शहर एवं पांच कस्बे बिलाड़ा 
पीपाड़ सिटी फलोदी भोपालगढ़ 
एवं समदड़ी के अलावा जोधपुर 
के 1830 और बाड़मेर के 211 
गांव में लिफ्ट नहर से प्राप्त मीठे 
जल को घरेलू जल संबंधों के 
माध्यम से वितरण किया जाएगा 
साथ ही पाली जिले के जवाई बांध 

से अंतिम छोर तक स्थित 126 
गांव को भी इस योजना से जोड़ा 
जा रहा है। गर्ग ने कहा आगामी 
गर्मी से पहले तक गंगा का यह 
मीठा पानी गांव- कस्बो तक पहंुच 
जाएगा।

गर्ग ने कहा कि पूर्ववर्ती सरकार 
जापानी संस्था जायका से ऋण 
लेकर इस महत्वाकांक्षी योजना को 
मूर्त रूप देने की योजना बना ली 

थी। लेकिन भजनलाल सरकार 
ने इसे अपने वर्ष पहले बजट 
2021-22 की बजट घोषणा 
में सम्मिलित किया और अब 
सरकार अपने संसाधन से वित्तीय  
सहमति जारी कर तीसरे चरण की 
योजना को व्यावहारिक रूप  देने 
जा रही है। गर्ग विस्तृत जानकारी 
साझा करत हुए कहां की गांव 
की वर्ष 2054 तक की संभावित 

आबादी क्षेत्र 76 लाख 80 हजार 
केलिए करीब 400 करोड़ लीटर 
प्रतिदिन की पेयजल मांग पूरी 
की जाएगी, साथ ही निकटवर्ती 
रोहट पर प्रस्तावित औद्योगिक 
परिसर को 6 करोड़ लीटर पानी 
जोधपुर से आपूर्ति किया जाएगा।  
गर्ग ने अपने संबोधन में नगर  
पालिका क्षेत्र एवं पास के ही 
जेतिवास, जेलवा, बिजासनी, 

छापर से आये ग्रमीणों को नवरात्र 
पर्व की बधाई दी।
कस्बे के विकास में  
कमी नहीं रहने दूंगा
नवनिर्वाचित पालिका अध्यक्ष महेंद्र 
पालावत में इस अवसर पर सभी 
पक्ष विपक्ष के पार्षदों को भरोसा 
दिया कि तीसरी इंजन की सरकार 
के रहते नगर पालिका क्षेत्र में 

विकास की कमी नहीं रहेगी उन्होंने 
कहा कि विधायक अर्जुनलाल गर्ग 
नगर पालिका को अतिरिक्त बजट 
दिलवाने वाले हैं।समारोह को 
पालिकाध्यक्ष रहे रूपसिंह परिहार, 
मनोहरसिंह हाम्बड़,आयोजक 
चिमनाराम सिरवी, एवं दरियाव 
कंवर ने भी विचार व्यक्त किए।इस 
अवसर क्षेत्र के कई अधिकारीगण 
भी मौजूद रहे।

बालिकाओं को आत्मरक्षा 
के गुर सिखाने एवं 
महिला सशक्तीकरण में 
उत्कृष्ट योगदान के लिए 
मिला प्रशस्ति-पत्र

जूम न्यूज } जैतारण

अंतरराष्ट्रीय बालिका दिवस के 
अवसर पर बालिका शिक्षा, सुरक्षा 
एवं सशक्तीकरण के क्षेत्र में उत्कृष्ट 
कार्य करने वाली शारीरिक शिक्षिका 
रेखा मेहरा को सम्मानित किया गया। 
समग्र शिक्षा, पाली की ओर से उन्हें 
बालिकाओं को आत्मरक्षा के गुर 
सिखाने तथा उनमें आत्मविश्वास 
और सुरक्षा के प्रति जागरूकता 
विकसित करने में उल्लेखनीय 
योगदान के लिए प्रशस्ति-पत्र प्रदान 
किया गया।

यह सम्मान 10 अक्टूबर 2026 
को अंतरराष्ट्रीय बालिका दिवस के 
अवसर पर आयोजित कार्यक्रम के 

तहत प्रदान किया गया। कार्यालय 
अतिरिक्त जिला परियोजना 
समन्वयक, समग्र शिक्षा, पाली द्वारा 
जारी प्रशस्ति-पत्र में रेखा मेहरा के 
बालिका शिक्षा के क्षेत्र में किए गए 
उत्कृष्ट कार्यों की सराहना की गई। 

बालिकाओं को आत्मरक्षा 
का प्रशिक्षण देना आज के समय 
में अत्यंत महत्वपूर्ण है। इस 
प्रकार के प्रयासों से बालिकाओं 
में आत्मविश्वास बढ़ता है तथा 

वे विपरीत परिस्थितियों का 
साहसपूर्वक सामना करने के लिए 
प्रेरित होती हैं। रेखा मेहरा का यह 
कार्य बालिकाओं को सशक्त, 
जागरूक एवं आत्मनिर्भर बनाने 
की दिशा में महत्वपूर्ण योगदान है। 
इस अवसर पर शिक्षा विभाग के 
अधिकारियों ने बालिका शिक्षा एवं 
सुरक्षा के क्षेत्र में किए जा रहे प्रयासों 
की सराहना करते हुए बालिकाओं 
के उज्ज्वल भविष्य की कामना 

की। यह सम्मान न केवल रेखा 
मेहरा के लिए गौरव का विषय है, 
बल्कि शिक्षा जगत से जुड़ी अन्य 
शिक्षिकाओं के लिए भी प्रेरणास्रोत 
है। इस दौरान पूर्व शिक्षा सहायक 
निदेशक नूतन  बाला कपिला 
जिला शिक्षा अधिकारी प्रारंभिक 
जिला शिक्षा अधिकारी माध्यमिक 
एवं परियोजना अधिकारी पाली 
सहित विभिन्न विभागों के अधिकारी 
कर्मचारी मौजूद रहे।

शारीरिक शिक्षिका रेखा मेहरा सम्मानित
बाजारों में लोगों ने की 
जमकर खरीददारी

जूम न्यूज } पीपाड़ सिटी 

कस्बे में शारदीय नवरात्रा के पहले 
दिन सुबह से ही मंदिरों में श्रदालुओं 
की भीड़ उमड़ी। लोगों ने मंदिरों, 
घरों और व्यापारिक प्रतिष्ठानों पर 
घट स्थापना की। नवरात्रि में 9 दिन 
तक अलग-अलग दिन देवियों की 
पूजा अर्चना की जाएगी। इस बार 
एक तिथि बढ़ने से नवरात्रा दस दिन 
के होंगे। 

कस्बे के चामुंडा माता मंदिर, 
पीपलाज माता,आशापुरा माता,रिया 
गांव स्थित माता जी का मंदिर, 
समेत ग्रामीण अंचल में सुबह 
शुभ मुहूर्त में मां शैलपुत्री की पूजा 
अर्चना की गई। मंदिर में गंगाजल, 
इत्र का छिड़काव किया गया। मंदिरो 
की फूलों से सजावट की गई। 
सार्वजनिक  पंडालो में भी माताजी 

की घट स्थापना की गई और नव 
दिवसीय डांडिया महोत्सव का 
आयोजन शुरू हुआ।कस्बे के 
विभिन्न देवीय स्थानों पर हवन-
यज्ञ आदि के द्वारा भक्तों ने माता 
की पूजा अर्चना की। मंदिरों व 
सार्वजनिक पंडालो में महाआरती 
का भी आयोजन किया गया शुभ 
मुहूर्त में पूर्ण विधि विधान के साथ 
घट स्थापना की गई। माताजी की 
पूजा अर्चना के साथ भैरव की 
भी पूजा अर्चना की गई।मंदिरों में 
महाआरती के लिए भक्तों की भीड़ 
उमड़ी। नवरात्रा स्थापना से त्योहारी 
सीजन की शुरुआत हो गई। बाजार 
में ऑटोमोबाइल, इलेक्ट्रोनिक्टस 
और ज्वैलरी की दुकानों पर आज 
ग्राहकों की चहल पहल नजर 
आई।साथ ही ग्रामीण अंचलों में को
साना,रिया,खेजड़ला,सिलारी,साथि
न,रुनकिया भी घर घर घट स्थापना 
की गई माताजी मंदिरों में भी भक्तों 
की भीड़ उमड़ी।

पीपाड में घर-घर घट स्थापना: 
मंदिरों में उमड़ी श्रद्धालुओं की भीड़

जूम न्यूज } जाेधपुर 

हेल्थ वेलफेयर संस्थान द्वारा 
संचालित दादा-दादी वृद्ध आश्रम 
का सामाजिक न्याय एवं अधिकारिता 
विभाग के संयुक्त निदेशक डॉ. 
बीएल सारस्वत ने निरीक्षण किया। 
इस दौरान उन्होंने आश्रम में रह रहे 
वृद्धजनों से आत्मीयता के साथ 
बातचीत की तथा उनके खान-
पान, स्वास्थ्य और दवाइयों की 
उपलब्धता के बारे में जानकारी ली।

सचिव राजाराम चौधरी ने 
बताया कि नेनिरीक्षण के दौरान 
डॉ. सारस्वत ने आश्रम की 
साफ-सफाई, व्यवस्थाओं और 
नर्सिंग स्टाफ की कार्यप्रणाली का 
जायजा लिया। उन्होंने वृद्धजनों 
की व्यक्तिगत मेडिकल फाइलों का 
अवलोकन कर उनके उपचार से 

संबंधित जानकारी प्राप्त की। साथ 
ही बीमार वृद्धजनों के पास पहुंचकर 
उनके हाल-चाल पूछे और उनकी 
स्वास्थ्य समस्याओं के बारे में 
जानकारी ली। उन्होंने वृद्धजनों को 
गले लगाकर उनके प्रति स्नेह और 

अपनत्व भी व्यक्त किया।
हेल्थ वेलफेयर संस्थान के 

सचिव राजाराम चौधरी ने बताया 
कि डॉ. सारस्वत ने आश्रम के 
उपस्थिति रजिस्टर सहित अन्य 
आवश्यक अभिलेखों का भी 

निरीक्षण किया। आश्रम में वृद्धजनों 
की देखभाल, सेवा और समर्पण के 
साथ की जा रही व्यवस्थाओं को 
देखकर उन्होंने प्रसन्नता व्यक्त की। 
उन्होंने खाना बनाने वाले रसाईयें 
से भी बात की और भोजन के बारे 

में भी जानकारी ली। इस अवसर 
पर डॉ. सारस्वत वृद्धजनों के बीच 
बैठकर भजन-कीर्तन में भी शामिल 
हुए। उन्होंने हारमोनियम और 
ढोलक बजाकर भजनों की प्रस्तुति 
दी। भजन-कीर्तन के दौरान वृद्धजन 

भी उत्साह के साथ झूम उठे और 
वातावरण भक्तिमय हो गया।

डॉ. बीएल सारस्वत ने कहा 
कि हेल्थ वेलफेयर संस्थान 
को सरकार की ओर से कोई 
अनुदान नहीं मिलने के बावजूद 
आश्रम में वृद्धजनों के लिए 
इतनी अच्छी व्यवस्थाएं और 
सेवा-सुश्रूषा देखने को मिलना 
सराहनीय है। उन्होंने संस्थान के 
सेवा कार्यों की प्रशंसा करते हुए 
कहा कि वृद्धजनों की देखभाल 
और उनके प्रति संवेदनशीलता 
समाज के लिए प्रेरणादायक है। 
हेल्थ वेलफेयर संस्थान के सचिव 
राजाराम चौधरी ने डॉ. बीएल 
सारस्वत का आभार व्यक्त किया। 
इस अवसर पर आश्रम का स्टाफ, 
नर्सिंग स्टाफ सहित गणेशराम भी 
उपस्थित रहे।

दादा-दादी वृद्ध आश्रम की व्यवस्थाएं देख गदगद हुए संयुक्त निदेशक 
वृद्धजनों से की मुलाकात, स्वास्थ्य व दवाइयों की जानकारी ली; भजन-कीर्तन में भी लिया भागकंचन दीदी के मायरे और शिव प्रकाशानंद 

जी की भागवत पर झूमा गोविंदपुरा 
जूम न्यूज } जयपुर

गोविंदपुरा में ब्रह्मविद्या सत्संग सेवा समिति के तत्वाधान में 7 दिवसीय 
संगीतमय श्रीमद् भागवत कथा का समापन शनिवार 10 अक्टूबर को 
हो गया। कथा में भागवत कथा वाचक शिव प्रकाशानंद जी महाराज 
ने कृष्ण जन्म से लेकर गोवर्धन लीला तक का सजीव वर्णन किया, 
तो वहीं नानी बाई का मायरा कथा वाचक ब्रह्म वादिनी कंचन दीदी  

ने जब मायरे का प्रसंग सुनाया कि 
कैसे भगवान कृष्ण अरबों-खरबों 
का मायरा भरकर बहन की लाज 
रखते हैं, तो पंडाल में मौजूद हर 
महिला की आंखें नम हो गईं। 
पहले दिन कलश यात्रा, तीसरे दिन 
जन्मोत्सव और छठे दिन रुक्मणी 
विवाह की धूम रही। सात दिवसीय 
भागवत कथा का नरसी जी के 

मायरे के साथ समापन हुआ। सात दिनों तक शिव प्रकाशानंद जी 
महाराज ने भागवत कथा का अमृत पान कराया और कंचन दीदी ने 
नानी बाई के मायरे का भावुक वर्णन किया। छठे दिन रुक्मणी विवाह 
और मायरे के प्रसंग पर श्रद्धालु जमकर झूमे। आज अंतिम दिन 
हवन, पूर्णाहुति और विशाल भंडारे के साथ कथा को विराम दिया 
गया।अध्यक्ष पूरनमल कुमावत, एसपी वैष्णव, रमेश कुमावत, गौरी 
शंकर कुमावत, रामेश्वर कुमावत सहित समस्त कार्यकारिणी और 
हजारों श्रद्धालु मौजूद रहे।

रंगीलो म्हारो श्याम महोत्सव में श्याम नाम 
की मची धूम, भजनों पर झूमे श्याम प्रेमी 

जूम न्यूज } चाकसू

हारे के सहारे बाबा श्याम के जयकारों से शनिवार की रात पूरा चाकसू 
श्याम मय हो गया। आदेश विद्या मंदिर स्कूल, टोंक रोड पर आयोजित 
रंगीलो म्हारो श्याम महोत्सव के तहत श्री श्याम निशान संघ परिवार 
का त्रयोदशम विशाल भजन अमृत रसगंगा कार्यक्रम बड़े ही धूमधाम 
और भक्ति के साथ संपन्न हुआ। शाम 7:30 बजे शुरू हुए इस भजन 
संध्या में जैसे ही प्रसिद्ध गायक कलाकारों ने “रंगीलो म्हारो श्याम” 
और “हारे का सहारा बाबा श्याम हमारा”जैसे भजनों की प्रस्तुति दी, 
पंडाल में मौजूद हजारों श्याम प्रेमी हाथों में निशान लिए झूमने लगे। 
भजन कलाकारों ने एक से बढ़कर एक भजनों से श्याम बाबा को 
रिझाया और पूरी रात भक्ति रस की गंगा बहती रही। भव्य दरबार में 
श्याम बाबा का अलौकिक श्रृंगार आकर्षण का केंद्र रहा। इत्र और 
फूलों से सजे बाबा के दरबार के दर्शन के लिए देर रात तक भक्तों का 
तांता लगा रहा। इस दौरान पूरा वातावरण “जय श्री श्याम” के जयघोष 
से गूंजायमान हो गया। कार्यक्रम में श्री श्याम निशान संघ परिवार के 
सभी पदाधिकारियों सहित चाकसू के सैकड़ों गणमान्य नागरिक और 
हजारों की संख्या में श्याम प्रेमी मौजूद रहे।

बिलाड़ा मार्केटिंग को-ऑपरेटिव सोसायटी 
के सदस्यों की द्विवार्षिक आमसभा 19 को

जूम न्यूज } बिलाड़ा

करोड़ो का कारोबार करने वाली बिलाड़ा मार्केटिंग को-ऑपरेटिव सोसायटी 
के सदस्यों की द्विवार्षिक आमसभा का आयोजन 19 अक्टूबर को संस्था 
की जिनिंग फेक्ट्री परिसर में आयोजित है।संस्था के अध्यक्ष मोहनलाल 
खदाव ने बताया कि सभा में गत दो वर्षों के दौरान संस्था के कारोबार 
की जानकारी के साथ साथ संस्था की विभिन्न गतिविधियों की जानकारी 
दी जाएगी।हाल ही में राज्य सरकार द्वारा अन्न भंडारण योजना के तहत 
बनवाये गए गौदाम भवन के अलावा सरकार से एक और गौदाम स्वीकृत 
कराने के लिए प्रस्ताव लिया जाएगा।आम सभा के लिए आयोजित बैठक 
में उपाध्यक्ष कमला चांदावत ने भी अपने सुझाव रखे और कहा कि संस्था 
को खाद- बीज ओर डीजल- पेट्रोल-सीएनजी के कारोबार के अलावा 
और भी कारोबार बढाना चाहिये।

ब्रीफ न्यूज

प्रत्याशियों को नामांकन प्रक्रिया और जरूरी दस्तावेजों की जानकारी दी
जूम न्यूज } पाली

पंचायती राज आम चुनाव 2026 
को लेकर निर्वाचन विभाग की ओर 
से चुनाव लड़ने वाले प्रत्याशियों 
की सुविधा के लिए रविवार को 
पंचायत समिति परिसर में प्रबोधन 
प्रशिक्षण शिविर आयोजित किया 
गया। शिविर में ब्लॉक लेवल 
मास्टर ट्रेनर्स (बीएलएमटी) ने 
प्रत्याशियों को निर्वाचन प्रक्रिया, 
नामांकन पत्र भरने की विधि, 
आवश्यक दस्तावेजों तथा चुनाव 
से जुड़े नियमों एवं प्रावधानों की 
विस्तार से जानकारी दी।

निर्वाचक रजिस्ट्रीकरण 
अधिकारी (पंचायत चुनाव) एवं 
उपखंड अधिकारी पाली विमलेन्द्र 
सिंह राणावत ने बताया कि प्रशिक्षण 
शिविर का उद्देश्य प्रत्याशियों को 
नामांकन प्रक्रिया की सही जानकारी 

उपलब्ध करवाना तथा निर्वाचन 
से संबंधित आवश्यक नियमों एवं 
प्रावधानों के प्रति जागरूक करना 
है। शिविर में ब्लॉक लेवल मास्टर 
ट्रेनर राजेन्द्र सिंह कुम्पावत एवं 
परमेश्वर उपाध्याय ने नामांकन पत्र 

भरने की प्रक्रिया, नामांकन के साथ 
प्रस्तुत किए जाने वाले आवश्यक 
दस्तावेजों तथा विभिन्न प्रपत्रों को 
भरने के तरीके के बारे में जानकारी 
दी। उन्होने  बच्चों की कुल संख्या 
की गणना से संबंधित प्रावधानों 

की जानकारी देते हुए बताया कि 
निर्धारित नियमों के अनुसार 
दिव्यांग बच्चे को बच्चों की कुल 
संख्या में शामिल नहीं करने के लिए 
दिव्यांगता प्रमाण पत्र प्रस्तुत करने 
से संबंधित जानकारी भी दी गई। 

प्रत्याशियों को नाम निर्देशन पत्र 
एवं उसके साथ संलग्न किए जाने 
वाले दस्तावेजों को सावधानीपूर्वक 
तैयार करने तथा निर्धारित प्रक्रिया 
के अनुरूप प्रस्तुत करने के संबंध 
में मार्गदर्शन दिया गया।

नामांकन जुड़े दस्तावेजों की दी 
जानकारी: शिविर में बीएलएमटी 
मुकेश जागरीवाल एवं लक्ष्मणराम ने 
प्रत्याशियों को नाम निर्देशन पत्र प्रारूप 
4-घ, उपाबंध-1बी, घर में कार्यशील 
शौचालय होने तथा खुले में शौच 
नहीं किए जाने से संबंधित घोषणा 
पत्र की जानकारी दी। इसके साथ 
ही प्रतिभूति राशि जमा करवाने की 
रसीद, चरित्र प्रमाण पत्र, जाति प्रमाण 
पत्र एवं सांख्यिकी सूचना सहित 
नामांकन के साथ संलग्न किए जाने 
वाले विभिन्न दस्तावेजों के प्रारूप और 
उनकी उपयोगिता के बारे में समझाया 
गया। प्रबोधन प्रशिक्षण शिविर में 
रमेश कुमार अणकिया, स्वीप प्रभारी 
अनिल नामा, मीडिया प्रभारी विक्रम 
सिंह परिहार, सहायक प्रभारी अभिषेक 
चतुर्वेदी , अर्जुन सिंह सहित निर्वाचन 
कार्य से जुड़े अधिकारी एवं कार्मिक 
मौजूद रहे।

प्रबोधन प्रशिक्षण शिविर में योग्यता-अयोग्यता, शौचालय घोषणा पत्र और प्रतिभूति राशि सहित विभिन्न नियमों पर िदया मार्गदर्शन

जूम न्यूज } जयपुर

घोष की स्वर-लहरियां, अनुशासित 
कदमताल और रास्ते में पुष्पवर्षा 
करते स्थानीय नागरिक। रविवार 
शाम वैशाली नगर की चित्रकूट 
बस्ती में निकले राष्ट्रीय स्वयंसेवक 
संघ के पथ संचलन में कुछ ऐसा 
ही दृश्य दिखाई दिया। केसरी 
बाल-तरुण व्यवसायी शाखा की 
ओर से आयोजित इस संचलन में 
करीब 150 प्रतिभागियों ने हिस्सा 
लिया।

आयोजन की खास बात यह 
रही कि यह किसी बड़े संयुक्त 
कार्यक्रम के बजाय एक ही शाखा 
का पथ संचलन था। इसके बावजूद 
प्रतिभागियों की संख्या और स्थानीय 
नागरिकों की भागीदारी उल्लेखनीय 
रही। आयोजकों के अनुसार संचलन 
में शामिल अधिकांश प्रतिभागी 

जेन-जी और अल्फा पीढ़ी से थे। 
छोटे बच्चों, किशोरों और युवाओं में 
आयोजन को लेकर विशेष उत्साह 
दिखाई दिया।
मेलोडिया पार्क से शुरू 
हुआ संचलन
कार्यक्रम की जानकारी देते हुए पंकज 
शर्मा ने बताया कि विजयादशमी 
के उपलक्ष्य में केसरी बाल-तरुण 
व्यवसायी शाखा, चित्रकूट बस्ती 
की ओर से पथ संचलन आयोजित 
किया गया। इसके लिए अपराह्न चार 
बजे गांधी पथ स्थित मेलोडिया पार्क 
में एकत्रीकरण शुरू हुआ। शाम पांच 
बजे घोष वादन के साथ संचलन 
रवाना हुआ। निर्धारित पंक्तियों में 
कदम से कदम मिलाकर आगे बढ़ते 
स्वयंसेवकों और घोष की धुनों ने 
आसपास मौजूद लोगों का ध्यान 
आकर्षित किया। संचलन मेलोडिया 

पार्क से मेलोडिया चौराहा, ग्लोबल 
हाट चौराहा, जगदम्बा कॉलोनी गेट 
नंबर एक और सुरमन संस्थान होते 
हुए आगे बढ़ा। इसके बाद प्रतिभागी 
पुनः ग्लोबल हाट चौराहे से चित्रकूट 
सेक्टर एक, सेक्टर दो गेट, ब्लू 
स्टार पब्लिक स्कूल, हैप्पी आवर्स 
कैफे और मॉल ऑफ जयपुर होते 
हुए सिम्फोनिया कॉर्नर पहुंचे। करीब 
40 मिनट तक चले पथ संचलन 
का समापन शाम 5 बजकर 40 
मिनट पर हुआ।
पुष्पवर्षा से अभिनंदन
पथ संचलन के स्वागत के लिए 
स्थानीय नागरिक विभिन्न स्थानों 
पर पहले से मौजूद रहे। जैसे-
जैसे स्वयंसेवक आगे बढ़े, लोगों 
ने पुष्पवर्षा कर उनका अभिनंदन 
किया। घोष वादन, अनुशासित 
कदमताल और पुष्पवर्षा के बीच 

आयोजन ने सामाजिक उत्सव 
जैसा स्वरूप ले लिया। कई स्थानों 
पर बच्चों, महिलाओं और वरिष्ठ 
नागरिकों ने भी संचलन का स्वागत 
किया। मार्ग में मौजूद लोगों ने 
पुष्पवर्षा के साथ प्रतिभागियों का 
उत्साह बढ़ाया।
जेन-जी और अल्फा की 
भागीदारी बनी आकर्षण
पथ संचलन में छोटे बच्चों, किशोरों 
और युवाओं की भागीदारी प्रमुखता 
से दिखाई दी। आयोजकों के 
अनुसार अधिकांश प्रतिभागी जेन-
जी और अल्फा आयु वर्ग से थे। 
एक ही शाखा के स्तर पर आयोजित 
संचलन में करीब 150 लोगों की 
भागीदारी को आयोजकों ने विशेष 
उपलब्धि बताया। युवा प्रतिभागियों 
ने घोष की धुनों के साथ निर्धारित 
पंक्तियों में चलते हुए संचलन पूरा 

किया। कार्यक्रम में युवतियों ने भी 
उत्साहपूर्वक भागीदारी निभाई। 
नई पीढ़ी की मौजूदगी के कारण 
आयोजन में ऊर्जा और सक्रियता 
का माहौल बना रहा।
क्षेत्र और प्रांत स्तर के 
पदाधिकारी रहे उपस्थित
पथ संचलन के दौरान क्षेत्रीय 
बौद्धिक प्रमुख श्रीकांत, वैशाली 
नगर से भोजराज, जयपुर 
महानगर कार्यवाह दुर्गेश, प्रांत 
संपर्क प्रमुख विवेक गुप्ता और 
जगदीश श्योराण सहित बड़ी 
संख्या में स्वयंसेवक एवं स्थानीय 
नागरिक मौजूद रहे। पदाधिकारियों 
की मौजूदगी में प्रतिभागियों ने 
निर्धारित मार्ग पर अनुशासित ढंग 
से संचलन पूरा किया। मार्ग और 
समय की व्यवस्था का भी विशेष 
ध्यान रखा गया।

एकता-समरसता का संदेश
पंकज शर्मा ने बताया कि नवरात्र 
और विजयादशमी भारतीय 
संस्कृति में शक्ति, शौर्य, 
अनुशासन तथा अधर्म पर धर्म 
की विजय के प्रतीक हैं। इसी 
भावना को समाज तक पहुंचाने 
के उद्देश्य से कार्यक्रम आयोजित 
किया गया। उन्होंने कहा कि पथ 
संचलन केवल सामूहिक रूप से 
आगे बढ़ने का कार्यक्रम नहीं है। 
यह अनुशासन, एकता, समरसता 
और संगठन शक्ति के सामूहिक 
संकल्प की अभिव्यक्ति भी 
है। एक शाखा के करीब 150 
प्रतिभागियों, घोष वादन, नई पीढ़ी 
की सक्रिय भागीदारी और स्थानीय 
नागरिकों के स्वागत ने चित्रकूट 
बस्ती में आयोजित इस पथ 
संचलन को विशेष बना दिया।

एक शाखा, 150 प्रतिभागी: वैशाली नगर में RSS  
के पथ संचलन में दिखा नई पीढ़ी का उत्साह

घोष वादन के साथ अनुशासित कदमताल; जेन-जी और अल्फा पीढ़ी के प्रतिभागियों की मौजूदगी बनी आयोजन की विशेषता

नरैना थाने में आरएसएस के जिला प्रचारक 
से मारपीट, 6 पुलिसकर्मी निलंबित

जूम न्यूज } सांभर

सांभर के नरेना थाने में राष्ट्रीय स्वयंसेवक संघ (RSS) के 
जिला प्रचारक कृष्ण अवतार से मारपीट का मामला सामने आया 
है। रविवार को बड़ी संख्या में RSS कार्यकर्ता नरेना थाने पहुंचे 
और पुलिस प्रशासन के खिलाफ नारेबाजी करते हुए धरना दिया। 
उन्होंने दोषी पुलिसकर्मियों पर कार्रवाई की मांग की। जानकारी 
के मुताबिक, कृष्ण अवतार के साथ रात में गश्त के दौरान 
पुलिसकर्मियों ने मारपीट और अभद्र व्यवहार किया। उन्हें धारा 
151 के तहत हिरासत में लेकर रातभर थाने में रखा गया। आरोप 
है कि थाने में भी मारपीट हुई, जिससे उनकी हालत बिगड़ गई। 
उन्हें नरेना अस्पताल से गंभीर हालत में जयपुर रेफर किया गया। 
मामले की गंभीरता देख सांभर सीओ मुकेश जोशी और दूदू सीओ 
अनुपम मिश्रा नरेना थाने पहंुचे। जयपुर ग्रामीण एसपी ने थाना 
अधिकारी समेत छह पुलिसकर्मियों को निलंबित किया है। मारपीट 
में शामिल पुलिसकर्मियों के खिलाफ एफआईआर भी दर्ज की गई 
है। चोमू के पूर्व विधायक रामलाल शर्मा, फुलेरा के पूर्व विधायक 
निर्मल कुमावत और भाजपा जिलाध्यक्ष राजेश गुर्जर समेत कई 
जनप्रतिनिधि भी थाने पहंुचे। जयपुर ग्रामीण पुलिस अधीक्षक 
हनुमान प्रसाद मीणा भी मौके पर मौजूद थे।

घुमंतू प्रतिभा प्रोत्साहन छात्रवृत्ति-योजना  
के लिए 51 लाख की घोषणा

जूम न्यूज } जयपुर

घुमंतू समाज के बच्चों को शिक्षा की मुख्यधारा से जोड़ने, प्रतिभा 
को प्रोत्साहित करने, आर्थिक अभाव से पढ़ाई से वंचित स्टूडेंट्स 
को नई उड़ान देने की दिशा में पहल की गई। राजस्थान एसोसिएशन 
ऑफ नॉर्थ अमेरिका यानी (RANA) न्यूयॉर्क के अध्यक्ष प्रेम 
भंडारी के प्रयास से चंद्रा व केके मेहता फैमिली फाउंडेशन के 
सहयोग से ‘घुमंतू प्रतिभा प्रोत्साहन छात्रवृत्ति योजना’ के लिए 
51 लाख रुपए की घोषणा की गई। कार्यक्रम में मुख्य वक्ता घुमंतू 
कार्य के अखिल भारतीय प्रमुख दुर्गादास ने कहा- आर्थिक अभाव 
के कारण अनेक प्रतिभाशाली विद्यार्थी अपनी पढ़ाई जारी नहीं 
रख पाते। घुमंतू जाति उत्थान न्यास जयपुर महानगर की ओर से 
संचालित बाबा रामदेव छात्रावास के तृतीय वार्षिकोत्सव पर इस 
योजना का शुभारंभ किया गया। जयपुर के सी-स्कीम स्थित महावीर 
स्कूल में रविवार को आयोजित वार्षिक उत्सव में शिक्षा, सामाजिक 
समरसता और घुमंतू समाज के उत्थान के संकल्प पर चर्चा की 
गई। कार्यक्रम में छात्रावास संरक्षक कुंजबिहारी कोयलेवाले, अध्यक्ष 
सतीश खुराना, महामंत्री राकेश खंडेलवाल, कार्यक्रम अध्यक्ष ओपी 
अग्रवाल मौजूद रहे। इस अवसर पर छात्रावास के बच्चों ने नृत्य, 
लघु नाटक की प्रस्तुतियां दी। मुख्य वक्ता राष्ट्रीय स्वयंसेवक संघ 
के वरिष्ठ प्रचारक और घुमंतू कार्य के अखिल भारतीय प्रमुख 
दुर्गादास ने कहा- नवरात्र स्थापना पर शुरू की गई यह छात्रवृत्ति 
योजना घुमंतू समाज के विद्यार्थियों के शैक्षणिक भविष्य को मजबूत 
करने की दिशा में महत्वपूर्ण कदम है। ऐसे विद्यार्थियों को सहयोग 
देकर उन्हें शिक्षा, आत्मनिर्भरता और सम्मानजनक जीवन की ओर 
आगे बढ़ाया जा सकता है। RANA न्यूयॉर्क के अध्यक्ष प्रेम भंडारी 
और चंद्रा-केके मेहता फैमिली फाउंडेशन द्वारा 51 लाख रुपए की 
घोषणा सामाजिक उत्तरदायित्व और शिक्षा के प्रति प्रतिबद्धता का 
प्रेरक उदाहरण है। उन्होंने विश्वास व्यक्त किया कि इस प्रकार के 
प्रयास घुमंतू समाज की नई पीढ़ी को आगे बढ़ने के अवसर प्रदान 
करेंगे और समाज में शिक्षा के प्रति जागरूकता को नई दिशा देंगे।

ब्रीफ न्यूज

रा  जस्थान की ऐतिहासिक और 
सांस्कृतिक पहचान में राजपूत 

राजवंशों की कुलदेवी परंपरा का विशेष 
स्थान रहा है। इसी परंपरा में राठौड़ वंश 
की आराध्या श्री नागणेची माता का 
स्थान अत्यंत महत्वपूर्ण माना जाता है। 
नागणेची माता का प्रमुख धाम राजस्थान 
के नागाणा में स्थित है, जहाँ देश के 
विभिन्न क्षेत्रों से राठौड़ समाज के श्रद्धालु 
दर्शन के लिए पहुंचते हैं। राठौड़ समाज 
की प्रचलित कुल-परंपरा के अनुसार 
श्री नागणेची माता का मूल स्वरूप 
श्री चक्रेश्वरी देवी माना जाता है और 
उनका मूल स्थान मकुली, जिला हासन, 
कर्नाटक से जोड़ा जाता है। इसी परंपरा 
के अनुसार राठौड़ वंश के पूर्वज राव 
दूहड़ जी दक्षिण भारत से माता की पवित्र 
प्रतिमा को राजस्थान लेकर आए थे।
एक ताने से लिया कुलदेवी 
की खोज का संकल्प
प्रचलित लोककथा के अनुसार राव 
दूहड़ जी एक बार अपने ननिहाल 
गए थे। वहां उनके मामा ने बातचीत 
के दौरान उनसे यह कहते हुए व्यंग्य 
किया कि राठौड़ अपने वंश के गौरव 
और शौर्य पर गर्व करते हैं, लेकिन उन्हें 
अपनी मूल कुलदेवी का ही पता नहीं है। 
लोकमान्यता के अनुसार यह बात राव 

दूहड़ जी के मन में गहराई से उतर गई। 
उन्होंने अपनी मूल कुलदेवी की खोज 
करने का संकल्प लिया और इसके लिए 
कठोर तपस्या की। कुल-परंपरा में वर्णित 
कथा के अनुसार तपस्या से प्रसन्न होकर 
आदि शक्ति ने उन्हें दर्शन दिए और 
अपनी मूल आराध्या शक्ति तक पहुंचने 
का मार्ग बताया।
मकुली में चक्रेश्वरी माता  
से जुड़ी परंपरा
इस परंपरा के अनुसार राव दूहड़ जी 
दक्षिण भारत पहुंचे और कर्नाटक 
के हासन जिले के मकुली क्षेत्र में श्री 
चक्रेश्वरी देवी के स्वरूप का दर्शन 
किया। कुल-परंपरा में माता के अठारह 
भुजाओं वाले शक्ति स्वरूप का भी 
उल्लेख मिलता है। राव दूहड़ जी माता 
की पवित्र प्रतिमा को लेकर राजस्थान 
की ओर रवाना हुए। राठौड़ समाज की 
मान्यता में यह यात्रा केवल प्रतिमा को 
एक स्थान से दूसरे स्थान तक लाने की 
घटना नहीं, बल्कि अपनी कुल-परंपरा 
और धार्मिक पहचान को पुनः स्थापित 
करने का महत्वपूर्ण प्रसंग है।
नागाणा में हुआ माता का 
स्थायी निवास
प्रचलित मान्यता के अनुसार यात्रा 

के दौरान माता ने संकेत दिया था कि 
जिस स्थान पर उन्हें धरती पर विश्राम 
के लिए रखा जाएगा, वहीं वे स्थायी 
रूप से विराजमान होंगी। राव दूहड़ जी 
राजस्थान के नागाणा क्षेत्र में पहुंचे और 
माता की प्रतिमा को एक नीम के वृक्ष के 
नीचे रखा। बाद में जब प्रतिमा को वहां 
से आगे ले जाने का प्रयास किया गया 
तो वह अपने स्थान से नहीं हिली। राव 
दूहड़ जी ने इसे माता की इच्छा और 
दिव्य संकेत माना और वहीं माता की 
स्थापना की।
चक्रेश्वरी से नागणेची  
माता तक
नागाणा में माता की स्थापना के बाद 
उनके स्वरूप और नाम से जुड़ी एक 

अन्य लोकमान्यता भी प्रचलित हुई। 
कहा जाता है कि माता ने नाग स्वरूप 
में दर्शन दिए। इसी कारण चक्रेश्वरी 
देवी को आगे चलकर नागणेची माता 
के नाम से जाना जाने लगा। इस प्रकार 
राठौड़ समाज की कुल-परंपरा में माता 
की यात्रा को मकुली की चक्रेश्वरी माता 
से नागाणा की नागणेची माता तक की 
धार्मिक एवं सांस्कृतिक यात्रा के रूप में 
देखा जाता है।
नीम वृक्ष से जुड़ी परंपरा
नागाणा में नीम के वृक्ष के नीचे माता के 
विराजमान होने की मान्यता के कारण 
नीम को भी राठौड़ समाज की कुछ 
पारंपरिक मान्यताओं में विशेष स्थान 
प्राप्त है। लोकविश्वास में नीम को पवित्र 
मानने और उसकी लकड़ी का उपयोग न 
करने जैसी परंपराओं को इसी प्रसंग से 
जोड़ा जाता है।
नागाणा धाम बना आस्था 
का प्रमुख केंद्र
समय के साथ नागाणा धाम राठौड़ समाज 
की आस्था का महत्वपूर्ण केंद्र बन गया। 
राजस्थान सहित देश के विभिन्न हिस्सों 
में रहने वाले राठौड़ परिवार यहां माता 
के दर्शन और आशीर्वाद के लिए पहुंचते 
हैं। विवाह, गृहप्रवेश, नए व्यवसाय का 

शुभारंभ तथा अन्य महत्वपूर्ण पारिवारिक 
अवसरों पर कुलदेवी का स्मरण करने 
की परंपरा भी अनेक परिवारों में आज 
तक कायम है।
सांस्कृतिक विरासत से  
जुड़ी कथा
राव दूहड़ जी से जुड़ी यह कथा राठौड़ 
समाज के लिए केवल धार्मिक आस्था 
का विषय नहीं, बल्कि अपनी ऐतिहासिक 
और सांस्कृतिक जड़ों से जुड़ी स्मृति भी 
है। एक संकल्प से शुरू हुई यह परंपरा 
आज कई पीढ़ियों के विश्वास का हिस्सा 
बन चुकी है। मकुली की चक्रेश्वरी माता 
से नागाणा की नागणेची माता तक की 
परंपरा राठौड़ समाज की कुल-आस्था, 
सांस्कृतिक पहचान और पूर्वजों की 
स्मृति को जोड़ने वाली महत्वपूर्ण कड़ी 
के रूप में देखी जाती है। इस परंपरा से 
जुड़ी ऐतिहासिक तिथियों और विभिन्न 
प्रसंगों को लेकर स्थानीय वंशावलियों, 
लोककथाओं और अन्य स्रोतों में अंतर 
मिल सकता है। इसलिए इनके धार्मिक 
और सांस्कृतिक महत्व को समझते 
हुए इन्हें संबंधित कुल-परंपरा और 
लोकमान्यता के संदर्भ में देखना उचित 
है।

श्री नागणेची माता की जय।
श्री चक्रेश्वरी माता की जय।

मकुली की चक्रेश्वरी माता से नागाणा की नागणेची माता तक: राठौड़ 
वंश की कुलदेवी की परंपरा में राव दूहड़ जी की महत्वपूर्ण भूमिका

{महेंद्र सिंह खेड़ी, सदस्य, 
राजस्थान प्रदेश कांग्रेस कमेटी 

पूर्व सचिव, प्रदेश कांग्रेस कमेटी

अनूपगढ़ सिंचाई पानी पर प्रशासन से बातचीत फिर 
बेनतीजा, बेनीवाल बोले- किसान हक लेना जानते हैं

जूम न्यूज } अनूपगढ़

अनूपगढ़ शाखा में सिंचाई पानी के 
रेगुलेशन को लेकर किसानों और सिंचाई 
विभाग के बीच रविवार को हुई वार्ता 
बेनतीजा रही। अतिरिक्त जिला कलक्टर 
अशोक सांगवा की मौजूदगी में सिंचाई 
विभाग के अधिकारियों और किसान 
प्रतिनिधियों के बीच आठ बारियों की 
मांग पर सहमति नहीं बन सकी। इसके 
बाद किसान टोल नाके पर धरनास्थल पर 
लौट गए। चीफ इंजीनियर अरुण सिडाना 
ने भी धरनास्थल पहुंचकर किसानों 

से बातचीत की, लेकिन समाधान नहीं 
निकला। वार्ता के दौरान नागौर सांसद 
हनुमान बेनीवाल ने फोन पर चीफ 
इंजीनियर से बात कर किसानों की मांगों 
का समाधान करने और उनका समय 
बर्बाद नहीं करने की बात कही। बेनीवाल 
ने कहा कि किसानों को उनके हक का 
पानी मिलना चाहिए। किसान नेता नरेंद्र 
मान ने बताया कि मुआवजे और कमेटी 
गठन सहित अन्य मुद्दों पर सहमति बन 
चुकी है, लेकिन सिंचाई पानी के रेगुलेशन 
पर विवाद कायम है। किसानों की मांग 
है कि फसलों की बिजाई से पकाई तक 

पर्याप्त पानी मिले। उन्होंने स्पष्ट किया कि 
लिखित आश्वासन मिलने तक आंदोलन 
जारी रहेगा। वहीं, सिंचाई विभाग के चीफ 
इंजीनियर के अनुसार उपलब्ध पानी को 
देखते हुए विभाग ने पांच बारियों का 
रेगुलेशन तैयार किया है। किसानों की 
मांग और जल उपलब्धता की स्थिति से 
उच्च अधिकारियों को अवगत करा दिया 
गया है। आगे का निर्णय उनके निर्देशों 
के आधार पर होगा। वार्ता में समाधान 
नहीं निकलने से आंदोलन जारी है और 
नेशनल हाईवे-911 पर 24 घंटे से 
अधिक समय से यातायात प्रभावित है।

जूम न्यूज } बारां

खाद की पर्याप्त आपूर्ति सहित किसानों की 
विभिन्न मांगों को लेकर पिछले 10 दिनों से 
अनशन कर रहे नरेश मीणा ने रविवार को 
अपना अनशन तोड़ दिया। शिव विधानसभा 
क्षेत्र के निर्दलीय विधायक रविंद्र सिंह भाटी 
ने जिला अस्पताल पहुंचकर उन्हें जूस 
पिलाया। इससे पहले तीसरे मोर्चे के 11 
सदस्यीय प्रतिनिधिमंडल ने जिला कलक्टर 
बालमुकुंद से मुलाकात कर किसानों की 
मांगों पर चर्चा की। वार्ता के बाद प्रशासन 
और प्रतिनिधिमंडल के बीच विभिन्न मांगों 

को लेकर सहमति बनी। बैठक में कृषि 
विभाग के संयुक्त निदेशक राजेश विजय, 
एसडीएम रामावतार मीणा, संदीप शर्मा, 
अटरू प्रधान वंदना नागर सहित अन्य 
प्रतिनिधि मौजूद रहे।

अनशन तुड़वाने के बाद विधायक रविंद्र 
सिंह भाटी ने कहा कि किसान और युवा 
अपनी समस्याओं से जूझ रहे हैं तथा शासन-
प्रशासन को उनकी मांगों पर गंभीरता से ध्यान 
देना चाहिए। उन्होंने कहा कि लोकतांत्रिक 
तरीके से जायज मांगें उठाने वाले युवाओं 
के साथ वे खड़े रहेंगे और नरेश मीणा का 
समर्थन करते रहेंगे।

विधायक रविंद्र भाटी ने जूस पिलाकर 
तुड़वाया नरेश मीणा का अनशन

प्रशासन से बनी सहमति

‘आओ अंधेरे से उजाले की ओर’: शिक्षा और सामाजिक जिम्मेदारी पर जोर
जूम न्यूज } जोधपुर

मुहिम फाउंडेशन राजस्थान की 
ओर से ‘आओ अंधेरे से उजाले 
की ओर’ विषय पर मुहिम तालीमी 
कॉन्फ्रेंस-2026 का आयोजन 
जनाना गार्डन, जोधपुर में किया 
गया। कॉन्फ्रेंस का उद्देश्य मुस्लिम 
बच्चों में शिक्षा, तहजीब और 
तरक्की के प्रति जागरूकता पैदा 
करना तथा उन्हें उच्च शिक्षा के 
लिए प्रेरित करना रहा। कार्यक्रम में 
देशभर से शिक्षा, सामाजिक सेवा 
और व्यक्तित्व विकास के क्षेत्र में 
कार्य करने वाली प्रमुख हस्तियों ने 
शिरकत की। 

इनमें कोलकाता के उम्मीद 
ग्लोबल स्कूल के संस्थापक 
वली रहमानी, कर्नाटक के 
बीदर स्थित शाहीन एकेडमी के 
अध्यक्ष डॉ. अब्दुल कदीर, मुंबई 
के एसोसिएशन ऑफ मुस्लिम 
प्रोफेशनल्स के अखिल भारतीय 
अध्यक्ष आमिर इदरीशी और 
सेवानिवृत्त विंग कमांडर शमीम 
अख्तर शामिल रहे। कार्यक्रम का 
आगाज कुरान तिलावत से हुआ।
वली रहमानी ने शिक्षा के 
लिए समाज में जिम्मेदारी का 
एहसास जगाने पर दिया जोर: 
उम्मीद ग्लोबल स्कूल, कोलकाता 
के संस्थापक वली रहमानी ने 

अपने संबोधन में कहा कि समाज 
में बदलाव लाने के लिए तालीम 
जितनी जरूरी है, उससे पहले लोगों 
के दिलों में समाज के प्रति फिक्र 
और जिम्मेदारी का एहसास पैदा 
करना भी आवश्यक है। उन्होंने कहा 
कि मुहिम फाउंडेशन की ओर से 
25 से अधिक पुस्तकालय स्थापित 
करने, छात्रावास बनाने और हजारों 
बच्चों को छात्रवृत्ति देने जैसे कार्य 
लोगों के भीतर समाज के लिए कुछ 
करने का जज्बा होने से ही संभव 
हो पाते हैं।

वली रहमानी ने अंग्रेजी शब्द 
‘कन्सर्न’ का उल्लेख करते हुए 
कहा कि फिक्र का अर्थ केवल चिंता 
करना नहीं, बल्कि किसी उद्देश्य के 
प्रति जिम्मेदारी महसूस करना और 
उसे पूरा करने के लिए सक्रिय होना 
है। उन्होंने इसे ‘फायर इन द बेली’ 
यानी भीतर की आग और कुछ 
कर गुजरने के जज्बे से जोड़कर 
समझाया। उन्होंने कहा कि युवाओं, 
बच्चों और परिवारों में शिक्षा तथा 
समाज की बेहतरी के लिए ऐसी 
फिक्र पैदा करना जरूरी है।

उन्होंने लोगों से अपील की कि 
वे घर लौटकर अपने परिवार के 
सदस्यों को शिक्षा और सामाजिक 
जिम्मेदारी के प्रति जागरूक करें। 
माता-पिता अपने बच्चों में, पति-
पत्नी एक-दूसरे में और समाज 

के लोग आसपास के युवाओं में 
सकारात्मक बदलाव लाने का 
जज्बा पैदा करें। जब प्रत्येक व्यक्ति 
अपनी जिम्मेदारी समझेगा, तभी 
शिक्षा और सामाजिक विकास के 
कार्यों को गति मिल सकेगी।

वली रहमानी ने कहा कि इबादत 
को केवल नमाज और अन्य धार्मिक 
क्रियाओं तक सीमित नहीं समझना 
चाहिए। यदि नीयत अल्लाह की 
रजा हासिल करना है, तो पढ़ाई 
करना, बच्चों को शिक्षा देना, समाज 
की सेवा करना और जरूरतमंदों 
की मदद करना भी नेक काम हैं। 
उन्होंने उम्मीद जताई कि कॉन्फ्रेंस 
से युवाओं और परिवारों में शिक्षा 
के प्रति जागरूकता बढ़ेगी और 

जरूरतमंद बच्चों के बेहतर भविष्य 
के लिए सामूहिक प्रयासों को बल 
मिलेगा।
शमीम अख्तर ने दीन 
और दुनिया दोनों की 
शिक्षा का महत्व बताया
सेवानिवृत्त विंग कमांडर शमीम 
अख्तर ने अपने संबोधन में कहा 
कि इस्लाम में शिक्षा और ज्ञान प्राप्त 
करने को विशेष महत्व दिया गया 
है। शिक्षा के बिना व्यक्ति अपनी 
क्षमताओं का पूर्ण विकास नहीं कर 
सकता। उन्होंने मुस्लिम समाज से 
दीन और दुनिया दोनों की शिक्षा 
हासिल करने तथा ज्ञान के माध्यम 
से जागरूकता फैलाने का आह्वान 

किया। शमीम अख्तर ने कुरान 
शरीफ की सूरह इक़रा की आयतों 
का उल्लेख करते हुए कहा कि इनमें 
पढ़ने, ज्ञान प्राप्त करने, इंसान की 
उत्पत्ति और अल्लाह की पहचान 
का संदेश दिया गया है। अरबी 
शब्द ‘इक़रा’ का अर्थ पढ़ना और 
तिलावत करना है।
आमिर इदरीशी ने 
कहा, शिक्षा से दूर होगा 
अज्ञानता का अंधकार
एसोसिएशन ऑफ मुस्लिम 
प्रोफेशनल्स के अखिल भारतीय 
अध्यक्ष आमिर इदरीशी ने कहा कि 
तालीम वह माध्यम है, जिसके जरिए 
समाज से अज्ञानता और पिछड़ेपन 

के अंधकार को दूर कर ज्ञान और 
तरक्की की रोशनी लाई जा सकती 
है। उन्होंने बताया कि उन्हें मुहिम 
फाउंडेशन के विभिन्न कार्यक्रमों में 
शामिल होने का अवसर मिलता 
रहा है। वे टोंक और कोटा में भी 
आयोजित कार्यक्रमों में भाग ले चुके 
हैं, लेकिन जोधपुर में इतनी बड़ी 
संख्या में लोगों की मौजूदगी देखकर 
उन्हें खुशी हुई।

आमिर इदरीशी ने कहा कि 
आमतौर पर शिक्षा से जुड़े गंभीर 
विषयों के कार्यक्रमों में लोगों की 
भागीदारी कम रहती है, जबकि 
मुशायरे और कव्वाली जैसे 
आयोजनों में बड़ी संख्या में लोग 
पहुंचते हैं। ऐसे में जोधपुर में तालीमी 

कॉन्फ्रेंस में लोगों की बड़ी भागीदारी 
शिक्षा के प्रति बढ़ती जागरूकता का 
संकेत है। उन्होंने मुहिम फाउंडेशन 
की टीम को बधाई देते हुए उम्मीद 
जताई कि इस आयोजन से शहर में 
शिक्षा के क्षेत्र में नई शुरुआत होगी 
और सामाजिक बदलाव के प्रयासों 
को गति मिलेगी।

कर्नाटक के बीदर स्थित शाहीन 
एकेडमी के अध्यक्ष डॉ. अब्दुल 
कदीर ने आर्थिक रूप से कमजोर 
परिवारों के बच्चों को बेहतर 
शैक्षणिक अवसर उपलब्ध कराने 
के लिए संस्थान की योजनाओं की 
जानकारी दी। उन्होंने बताया कि 
शाहीन एकेडमी की जोधपुर शाखा 
में विद्यार्थियों को 50 प्रतिशत फीस 
में रियायत उपलब्ध कराई जाएगी, 
ताकि आर्थिक कठिनाइयों के कारण 
बच्चों की पढ़ाई प्रभावित न हो और 
प्रतिभाशाली विद्यार्थियों को आगे 
बढ़ने का अवसर मिल सके। उन्होंने 
समुदाय की भागीदारी से जरूरतमंद 
बच्चों की शिक्षा के लिए आर्थिक 
सहायता जुटाने की योजना भी साझा 
की। इसके तहत किसी मस्जिद और 
उसके क्षेत्र का चयन किया जाएगा।

डॉ. कदीर ने बताया कि शाहीन 
एकेडमी की शुरुआत एलकेजी में 
केवल 17 विद्यार्थियों के साथ हुई 
थी। संस्थान का उद्देश्य शुरुआत 
से ही आधुनिक शिक्षा के साथ 

विद्यार्थियों को दीनी तालीम देना 
रहा है। उन्होंने कहा कि आधुनिक 
और धार्मिक शिक्षा के समन्वय, 
आर्थिक सहायता तथा सामुदायिक 
सहयोग से जरूरतमंद बच्चों के लिए 
बेहतर भविष्य के रास्ते खोले जा 
सकते हैं। कॉन्फ्रेंस में वक्ताओं ने 
एक स्वर में शिक्षा को सामाजिक 
विकास, समानता और जागरूकता 
का आधार बताते हुए बच्चों की 
पढ़ाई के लिए परिवारों, सामाजिक 
संगठनों और समुदाय से मिलकर 
प्रयास करने का आह्वान किया। 

मुहिम तालीमी कॉन्फ्रेंस के 
कन्वीनर इकबाल अली रंगरेज़ ने  
कहा कि वर्तमान समय में तरक्की 
हासिल करने के लिए शिक्षा को 
प्राथमिकता देना जरूरी है। उन्होंने 
कुरान की पहली आयत ‘इकरा’ का 
उल्लेख करते हुए कहा कि शिक्षा 
व्यक्ति को अज्ञानता के अंधेरे से 
ज्ञान के उजाले की ओर ले जाती 
है।  शिक्षा समानता और सामाजिक 
समरसता की भावना विकसित करती 
है। शिक्षित समाज में भेदभाव को दूर 
करने और सभी को समान अवसर 
देने की समझ बढ़ती है। कार्यक्रम का 
संचालन अब्दुल हमीद खिलजी और 
सलीम खिलजी ने संयुक्त से किया 
किया, जबकि अंत में प्रदेशाध्यक्ष 
मोहम्मद आरिफ ने सभी अतिथियों, 
प्रतिभागियों का आभार व्यक्त किया।

जूम न्यूज } जोधपुर

नन्दन मयूर सेवा समिति, जोधपुर 
के तत्वाधान में चौ हा बोर्ड, सेक्टर 
16 स्थित दशहरा मैदान में 20 
अक्टूबर 2026 को विजयादशमी 
महोत्सव के  भव्य आयोजन के 
तहत रावण के पुतले को आकार दे 
दिया गया है। 

दशहरा महोत्सव समिति के 
अध्यक्ष जनार्दन सिंह पंवार ने 
बताया कि रावण 50 फीट ऊंचा 
बनाया गया है। हर वर्ष की भांति 
रावण के पुतले का निर्माण दशहरा 
महोत्सव समिति के युवाओं व बच्चों 
द्वारा ही किया जा रहा है जिसमें हेम 
सिंह भाटी, चंदन प्रताप, गौरव 
माथुर , नरेंद्र वैष्णव, विजय कुमार 
प्रजापत , संदीपसिंह पँवार, कार्तिक 
गौड़, अनुराग सोलंकी ,अक्षय शर्मा, 
जगदीशचंद्र बसीटा, पीयूष पुरोहित, 

हर्षित रूपराय, लोकेश सिंह पंवार, 
नितिनराज सिंह चौहान, साहिल 
सोलंकी, त्रिपुरारी गौड़, प्रेरितसिंह 
भाटी, ऋतिक मंगलानी, आयुष 
माथुर ,योगेश दईया, मुकेशसिंह 
पँवार, रोहित अरोड़ा, धनराज 
डावना, भरतसिंह भाटी, कुणाल 
शर्मा, प्रवीण माथुर , ओमप्रकाश 

एवं सुमित पँवार शामिल है। नन्दन 
मयूर समिति के संरक्षक मंडल 
से कमलेश पुरोहित श्रीपत व   
संयोजक मंडल से जुगलकिशोर 
सोलंकी ने बताया कि कार्यक्रम दो 
दिवसीय होगा। बच्चों में रावण के 
पुतले के साथ सेल्फी लेने व पहले 
देखने के उत्साह को देखते हुए 19 

अक्टूबर को लाइट शो व संगीतमय 
हनुमान चालीसा व भजन आदि एवं 
20 अक्टूबर को भव्य आतिशबाजी 
के साथ रावण दहन किया जाएगा। 
चौ हा बोर्ड में रावण दहन देखने व 
महोत्सव में शामिल होने को जोधपुर 
व आसपास के क्षेत्रों से हजारों की 
संख्या में जनता पहुंचती है।

विजयादशमी महोत्सव की तैयारी जोरों पर
जोधपुर। जोधपुर में कैंपर गाड़ी 
पलटने से एक महिला की मौत 
हो गई। वहीं 12 लोग घायल हो 
गए। घायलों को इलाज के लिए 
जोधपुर रेफर किया गया। जोधपुर 
के ओसियां तहसील के हरलाया की 
सरहद पर यह हादसा रविवार शाम 
करीब 5 बजे हुआ है। 

ओसियां थाना के एएसआई 
लालाराम ने हादसे में एक महिला 
की मौत होने की पुष्टि की है। 
लालाराम ने बताया- बुचेटी निवासी 
पुखराज सहित परिवार के सदस्य 
रिश्तेदारी में जालोड़ा में आयोजित 
सामाजिक कार्यक्रम में शामिल 
होकर कैंपर गाड़ी से वापस लौट रहे 
थे। इसी दौरान हरलाया की सरहद 
में गाड़ी पलट गई। हादसे में बुचेटी 
निवासी ढगली देवी (60) पत्नी 
तेजाराम की मौत हो गई, जबकि 12 

लोग घायल हो गए। हादसे में इमरती 
पत्नी पुखराज, गीता पत्नी बाबूलाल, 
किरण पुत्री पुखराज, बुलकी पत्नी 
धनाराम, ओमाराम पुत्र भैराराम, 
धनाराम पुत्र मोटाराम और झम्मू 
पत्नी ओमाराम निवासी बुचेटी, नैनी 
पत्नी दुदाराम, सेठाराम पुत्र हेमाराम 
और हिमताराम पुत्र शंकरराम 
निवासी पीपाड़ शहर, प्रियंका पत्नी 
भारमलराम और भारमलराम पुत्र 
खंगाराम निवासी बिरानी घायल हुए 
हैं। घायलों को प्राथमिक इलाज के 
बाद बेहतर इलाज के लिए जोधपुर 
रेफर किया गया।

ओसियां में कैंपर पलटने से 
महिला की मौत, 12 घायल

जूम न्यूज } ब्यावर

जिले के ग्राम पंचायत खराड़ी में 
सरपंच रतन कंवर का कार्यकाल 
पूर्ण होने पर ग्रामवासियों की ओर 
से भव्य, दिव्य और यादगार विदाई 
समारोह आयोजित किया गया। इस 
अवसर पर गांव में उत्सव जैसा 
माहौल नजर आया। ढोल-नगाड़ों 
की गूंज, बैंड-बाजे की धुन और 
ग्रामीणों के उत्साह के बीच सरपंच 
रतन कंवर को रथ पर सवार 
करवाकर पूरे गांव में भव्य जुलूस 
निकाला गया। 

गांव के विभिन्न मार्गों से होते 
हुए यह जुलूस सरपंच के आवास 
तक पहुंचा, जहां ग्रामीणों ने उन्हें 
सम्मानपूर्वक विदाई दी सबसे 
बड़ी विशेषता यह रही कि गांव 

की सभी 36 कौम के ग्रामीणों ने 
एकजुट होकर अपनी सहभागिता 
निभाई। बड़ी संख्या में ग्रामीणों 
का विदाई देने पहुंचना आपसी 
भाईचारे, सामाजिक समरसता और 
जनप्रतिनिधि के प्रति सम्मान की 
भावना को दर्शाता नजर आया। 
ग्रामीणों के उत्साह और अपनत्व ने 
इस आयोजन को विशेष बना दिया 
ग्रामीणों की सामूहिक भागीदारी ने 
यह संदेश दिया कि गांव की असली 
ताकत उसकी एकता, भाईचारे 
और आपसी सद्भाव में निहित 
है समारोह में सरपंच रतन कंवर, 
उपसरपंच प्रियंका देवासी, समस्त 
वार्ड पंचगण, सरपंच प्रतिनिधि 
एडवोकेट उम्मेद सिंह सिणला तथा 
ग्राम पंचायत खराड़ी के बड़ी संख्या 
में ग्रामीणजन मौजूद रहे।

मिनी सचिवालय खराड़ी में सरपंच रतन कंवर व सरपंच प्रतिनिधि उम्मेद सिंह सिणला 
की ऐतिहासिक विदाई, ढोल-नगाड़ों की गूंज और बैंड-बाजों के साथ निकला जुलूस चाकसू में गूंजेंगे बजरंग बली के जयकारे, 

कल निकलेगी द्वितीय विशाल पदयात्रा
जूम न्यूज } चाकसू

कस्बे में भक्ति और आस्था का अद्भुत संगम देखने को मिलेगा। श्री 
वीर हनुमान मंदिर (पाल वाले बालाजी) मनोहरा तालाब, चाकसू 
के तत्वावधान में द्वितीय विशाल पदयात्रा का भव्य आयोजन किया 
जा रहा है। 13 अक्टूबर, मंगलवार को सुबह 9:30 बजे ये विशाल 
पदयात्रा चतुर्भुज जी मंदिर से रवाना होगी। पदयात्रा खाना होकर मुख्य 
बाजार होते हुए श्री वीर हनुमान मंदिर (पाल वाले बालाजी) मनोहरा 
तालाब के लिए प्रस्थान करेगी। पदयात्रा को लेकर युवाओं में खासा 
उत्साह है। जगह-जगह पुष्प वर्षा और भजन-कीर्तन के साथ बालाजी 
के भक्तों का स्वागत किया जाएगा। आयोजकों ने बताया कि यह 
पदयात्रा हिंदू सनातन धर्म को बढ़ावा देने और युवाओं को धर्म से 
जोड़ने के उद्देश्य से निकाली जा रही है।

पिचियाक में श्रीराम फिलिंग स्टेशन का 
शुभारंभ, कई प्रमुख नेता रहे मौजूद

जूम न्यूज } बिलाड़ा

गांव पिचियाक में रविवार को श्रीराम फिलिंग स्टेशन का शुभारंभ 
हुआ। उद्घाटन समारोह में बिश्नोई परिवार के कई प्रमुख राजनीतिक 
व्यक्तियों सहित क्षेत्र के गणमान्य नागरिकों ने शिरकत की। कार्यक्रम 
में कांग्रेस पार्टी के कई वरिष्ठ नेता भी उपस्थित रहे। पेट्रोल पंप 

का शुभारंभ राजस्थान के 
वरिष्ठ नेता राम सिह बिश्नोई 
के पुत्र अमर सिह बिश्नोई की 
उपस्थिति में बिश्नोई परिवार के 
पूज्य गुरुदेव द्वारा किया गया। 
समारोह में लूणी विधायक महेंद्र 
सिह बिश्नोई, फलोदी विधायक 
पब्बाराम विश्नोई, मलखान 
सिह बिश्नोई, परसराम बिश्नोई 
तथा अमर सिह बिश्नोई सहित 
परिवार के अन्य सदस्य मौजूद 
रहे। इस अवसर पर पिचियाक 
सहित आसपास के क्षेत्रों के 

गणमान्य नागरिकों ने भी भाग लिया। आयोजन में पहुंचे अतिथियों 
एवं आगंतुकों के लिए चाय-नाश्ते की व्यवस्था की गई। समारोह 
में उपस्थित लोगों ने नए पेट्रोल पंप के शुभारंभ पर प्रसन्नता 
व्यक्त की। श्रीराम फिलिंग स्टेशन के शुरू होने से क्षेत्र के वाहन 
चालकों को पेट्रोल-डीजल की सुविधा उपलब्ध होने की उम्मीद 
है। कार्यक्रम में बिश्नोई परिवार के सदस्यों, जनप्रतिनिधियों और 
स्थानीय नागरिकों की उपस्थिति रही।

ब्रीफ न्यूज

जूम न्यूज } चूरू

चूरू। प्रयास संस्थान की ओर से 
रविवार शाम सूचना केंद्र में हिंदी 
साहित्य समारोह आयोजित किया 
गया। कार्यक्रम की अध्यक्षता करते 
हुए प्रख्यात साहित्यकार प्रो. असगर 
वजाहत ने कहा कि चुनौतियों को 
स्वीकार करना साहित्यकार का 
दायित्व है। विचार नाव की तरह 
नदी पार करा सकते हैं, लेकिन आगे 

का सफर स्वयं तय करना पड़ता 
है। उन्होंने कहा कि इतिहास में 
जनसामान्य के संघर्षों और यात्राओं 
को स्थान देना समय की मांग है। 
साहित्यकार डॉ. जीवन सिंह ने कहा 
कि जीवन के अनुभवों से सृजित 
साहित्य जनता से जुड़ा रहता है। 
डॉ. हेतु भारद्वाज ने कहा कि जिंदगी 
को लिखने का साहस करने वाला 
ही सच्चा साहित्यकार है। युवा 
साहित्यकार सुनील लोहमरोड़ और 

मनीष मीणा ने भी अपने विचार 
रखे। समारोह में घासीराम वर्मा 
साहित्य पुरस्कार वर्ष 2025 के लिए 
अलवर के डॉ. जीवन सिंह और वर्ष 
2026 के लिए जयपुर के डॉ. हेतु 
भारद्वाज को सम्मानित किया गया। 
वहीं, रुकमणी वर्मा युवा साहित्यकार 
पुरस्कार वर्ष 2025 के लिए सुनील 
लोहमरोड़ सोनू तथा वर्ष 2026 के 
लिए मनीष मीणा को प्रदान किया  
गया। साहित्य पुरस्कार के तहत 

51-51 हजार रुपये और युवा 
साहित्यकार पुरस्कार के तहत 
11-11 हजार रुपये के साथ 
शॉल, साफा एवं सम्मान पत्र  
दिए गए। समारोह में  
साहित्यकारों, शिक्षाविदों और 
साहित्यप्रेमियों ने भाग लिया। 
संस्थान अध्यक्ष डॉ. दुलाराम 
सहारण ने स्वागत भाषण दिया तथा 
संचालन संस्थान सचिव कमल 
शर्मा ने किया।

विचार से आगे का सफर स्वयं को तय 
करना पड़ता है: प्रो. असगर वजाहत

प्रयास संस्थान के हिंदी साहित्य समारोह में चार साहित्यकार सम्मानित

जनाना गार्डन जोधपुर में मुहिम फाउंडेशन राजस्थान की ओर से ‘आओ अंधेरे से उजाले की ओर’ विषय पर मुहिम तालीमी कॉन्फ्रेंस-2026 का आयोजन

जूम न्यूज } जयपुर

प्रदेश की 5 विधानसभाओं से बीजेपी 
के कार्यकर्ता और पदाधिकारी आज 
कांग्रेस में शामिल हुए। पीसीसी में 
प्रदेश अध्यक्ष गोविंद सिंह डोटासरा 
ने कांग्रेस का दुपट्टा पहनाकर उन्हें 
कांग्रेस जॉइन करवाई। डोटासरा 
ने कहा कि आज विधानसभा क्षेत्र 
कोटपूतली, सपोटरा, टोडाभीम, 
गंगापुरसिटी और लालसोट के 
भाजपा पदाधिकारियों और सैंकड़ों 
कार्यकर्ताओं ने कांग्रेस जॉइन 
की हैं। इनके आने से पार्टी को 
पंचायतराज के चुनावों में मजबूती 
मिलेगी और बीजेपी का इन चुनावों 
में सूपड़ा साफ होगा। डोटासरा ने 
कहा कि इनके साथ ही बड़ी संख्या 
में बुद्धिजीवी वर्ग से आईएएस, 
आईपीएस, आरपीएस और केन्द्र 
में सेवाएं दे चुके अधिकारी कांग्रेस 
में शामिल हुए हैं। यह लोग जानते 
है कि आज देश में अराजकता, 
गुंडागर्दी, तानाशाही का माहौल 
हैं। इन सब के साथ मिलकर 
हम इनका मुकाबला करेंगे। इस 
मौके पर सांसद मुरारीलाल मीणा, 
कोटपूतली-बहरोड़ के जिलाध्यक्ष 

और पूर्व विधायक इन्द्राज गुर्जर भी 
मौजूद रहे।

राजस्थान प्रदेश कांग्रेस कमेटी के 
महासचिव और मीडिया चेयरपर्सन 
स्वर्णिम चतुर्वेदी ने बताया कि 
उक्त विधानसभा क्षेत्रों से कांग्रेस 
पार्टी में इंजीनियर सुभाष घोघड़, 
समाजसेवी कमल खटाना, भाजपा 
जिला पार्षद अमीचंद धानका, पूर्व 
पार्षद प्रवीन्द्र आर्य, ओबीसी मोर्चा 
जिला मंत्री दिलीप यादव, जिला 
उत्तर के जिला उपाध्यक्ष पुष्कर शर्मा, 
मण्डल महामंत्री राकेश पाल सिंह, 
धर्मवीर सिंह राठौड़, नगर परिषद् 
पार्षद कृष्ण छावड़ी, कोटपूतली 
पंचायत समिति सदस्य रविन्द्र सिंह, 
पूर्व मण्डल अध्यक्ष युवा मोर्चा 
मुकेश सराधना, पूर्व मण्डल अध्यक्ष 

कोटपूतली मनोज शर्मा, पावटा 
से पंचायत समिति सदस्य मुकेश 
कुमावत, सुभाष कुमावत, कोटपूतली 
से पंचायत समिति सदस्य संतोष 
यादव, सुधीर यादव, मीनाक्षी घोड़, 
पूजा यादव, मण्डल अध्यक्ष ओबीसी 
मोर्चा शीशराम जाट, मण्डल महामंत्री 
कोटपूतली सुशील यादव ने कांग्रेस 
जॉइन की। इसके साथ ही वरिष्ठ 
भाजपा नेता गोपाल सिंह शेखावत, 
रिटायर्ड आईएएस पी. आर. मीणा, 
रिटायर्ड डीवाईएसपी भंवरलाल 
मीना, रिटायर्ड डिप्टी शिवजीराम 
मीना, पूर्व प्रधान रामदयाल, पूर्व 
सरपंच मांगीलाल मीना, रिटायर्ड 
आरएएस गिरिराज प्रसाद बैरवा 
सहित 400 से अधिक लोग कांग्रेस 
पार्टी में शामिल हुए।

पांच विधानसभाओं के बीजेपी कार्यकर्ता कांग्रेस में शामिल, 
डोटासरा बोले- पंचायत चुनाव में पार्टी को मजबूती मिलेगी

चर्बी से नकली घी बनाने 
के वीडियो पर पुलिस अलर्ट
बीकानेर। जोड़बीड़ क्षेत्र में मृत 
पशुओं की चर्बी से घी बनाने 
का एक वीडियो सोशल मीडिया 
पर सामने आया है। वीडियो में 
दावा किया जा रहा है कि चर्बी 
से बने घी को दूसरे असली घी में 
मिलाकर बेचा जाता है। सूचना पर 
जयनारायण व्यास कॉलोनी थाना 
पुलिस मौके पर पहुंची और जांच 
की। थानाधिकारी देवेंद्र ने वीडियो 
की पुष्टि करने से इनकार कर दिया 
है। उन्होंने कहा कि मौके पर मृत 
पशुओं की चमड़ी का ठेका लेने 
वाली फर्म के कर्मचारी मिले हैं। 
जांच में सामने आया कि ये वीडियो 
जोड़बीड़ का नहीं है।

दरअसल, रविवार की दोपहर 
सोशल मीडिया पर एक वीडियो 
सामने आया। इसमें दावा किया 
गया कि मृत पशुओं की चर्बी से 
बीकानेर के जोड़बीड़ क्षेत्र में नकली 
घी बनाया जा रहा है। ये दूसरे घी 
में मिलाकर बेचा जाता है। वीडियो 
सामने आने के बाद पुलिस अलर्ट 
हुई। जयनारायण व्यास कॉलोनी 
पुलिस मौके पर पहुंची और जांच 
की। साथ ही जोड़बीड़ और उसके 
आसपास मौजूद कर्मचारियों से भी 
पूछताछ की।

